
CONGREGATIO GENERALIS XVII 

12 novembris 1962 

Exc.mus P. D. PERICLES F E L I C I , secretarius generalis Concilii: 
Hodiernae congregationi generali praeest em.mus ac rev.mus Domi­

nus card. Antonius Caggiano, arch. Bonaérensis. 
Audiant omnes! Prouti nuntiatum est, Sanctissimus Dominus digna-

tus est statuere ut sessiones primae seriei finem habeant die 8 proximi 
decembris, in festo Immaculatae Conceptionis Beatae Mariae Virginis, 
sollemni sacro cui ipse Summus Pontifex praeerit. Sequenti die, idest 
9 decembris, habebitur sollemnis canonizatio. 

Idem Sanctissimus Dominus dignatus est statuere ut sessiones iterum 
incipiant dominica IV post Pascha, nempe die 12 mensis maii anni pro­
ximi, et finem habeant in festo Sanctorum Petri et Pauli, quae est sab-
bato. Tempore quod intercedit inter primam seriem et secundam seriem 
sessionum operam navabunt commissiones conciliares. 

Circa capita V, VI, VII et VI I I eorumque artículos, loqui petierunt: 
em.mi cardd.: Iacobus de Barros Cámara, arch. S. Sebastiani Fluminis 
Ianuarii; Mauritius Feltin, arch. Parisiensis in Gallia; Laureanus Ru-
gambwa, ep. Bukobaensis in Tanganyika; Conradus Bafile, arch. tit. An-
tiochenus in Pisidia; Fridericus Melendro, arch. Nganchimensis in Si-
nis; Ioseph Marling, ep. Civitatis Jeffersoniensis in Statibus Foederatis 
Americae Septemtrionalis; Antonius Baraniak, arch. Posnaniensis in 
Polonia; Sebastianus Soares de Resende, ep. Beirensis in Mozambico; 
Ioseph Khoury, arch. Tyrensis Maronitarum; Iacobus Nuer, ep. Phata-
nensis in Aegypto; Victor Reed, ep. Oklahomitanus in Stat. Foed. Ame­
ricae Sept.; Cyrillus Zohrabian, ep. tit. Acilisenus in Armenia; Antonius 
Jannucci, ep. Pinnensis in Italia; Russell Ioseph McVinney, ep. Provi-
dentiensis in Statibus Foederatis Americae Septemtrionalis; Laurentius 
Bereciartua, ep. Seguntinus in Hispania; Simon Hoa Hien, ep. Dalaten-
sis in Vietnam; Leonardus Raymond, ep. Allahabadensis in India; Iaco­
bus Flores, ep. Barbastrensis in Hispania; Marius Castellano, arch. Se-
nensis in Italia; Petrus Ngo-dinh-Thuc, arch. Huéensis in Vietnam; 
Emmanuel Larrain, ep. Talcensis in Chile; Primus Gasbarri, ep. aux. 
Veliternus in Italia; Paulus Gouyon, ep. Baionensis in Gallia; Ioseph 



588 ACTA CONC. VATICANI II - PERIODUS I 

Urtasun, arch. Avenionensis in Gallia; Aloisius Alonso, arch. tit. Sionen-
sis, vicarius castrensis in Hispania; Antonius Fustella, ep. Tudertinus in 
Italia; Caesarius DAmato, ep. tit. Sebastenus; Aloisius Almarcha, ep. 
Legionensis in Hispania; Petrus Zilianti, abbas nullius Montis Oliveti 
Maioris; Ioseph Soetemans, abbas generalis Canonicorum Regularium 
Lateranensium; Henricus Golland Trindade, arch. Botucatuensis in Bra­
silia; Casimirus Kowalski, ep. Culmensis in Polonia; Paulus Taguchi, ep. 
Osakensis in Iaponia; Franciscus Jop, ep. tit. Dauliensis in Polonia. 

1 
EM.MUS P. D. IACOBUS CARD. DE BARROS CÁMARA 

Archiepiscopus S. Sehastiani Fluminis Ianuarii 

Venerabiles Patres, 

Circa musicam sacram eius que naturam 1 liceat mihi aliquid dicere. 
Sed non omnia legam quae hie scripta sunt,2 brevitatis amore. 

Música sacra est ilia quae ex sua natura composita et inventa fuit 
ad Liturgiae inserviendum. Ex sua natura manifesté apparet quod finis 
primarius cantus et musicae sacrae est, et esse debet, Dei gloria et laus. 
Deducitur ergo quod música, ut ars sacra, debet semper tendere ad 
cultum divinum ampliandum et promovendum. Liquido patet quod in 
isto sensu música sacra quandoque ipsa Liturgia diei potest. 

Hucusque assertum a multis fuit quod música sacra solummodo « an-
cilla est liturgiae », sicut in schemate n. 90 legitur. Sufficit autem dicta 
S. Pii X prae oculis habere quando, de música sacra loquendo, non dicit 
simpliciter « humilis ancilla », vero autem « pars integrans liturgiae ». 

Música sacra reverá est ancilla Liturgiae quoad actionem, attamen 
quoad suam naturam est « pars necessaria vel integrans ipsius Litur­
giae »...3 Música in ecclesia movet affectus, animum mulcet, mentem ad 
Deum elevat. 

Sacer cantus semper fuit in ecclesia adhibitus « ad gloriam Dei atque 
salutem animarum ». Proinde « Sancti Patres nostri antiqui docuerunt 
et instituerunt subditos suos... formam cantandi sive psallendi in choris 
suis esse et placuere sacrificium laudis nostrae...4 ». 

Si naturam musicae sacrae attente consideremus, aperte videtur 
quod Deus canticis hominum proprie numquam indiget, quatenus, sicut 
Ecclesia canit: « Pleni sunt caeli et terra gloria tua ». Sicque recte dicit 
Hieronymus: « . . . non quod Deus laude alicuius indigeat, sed quod laus 
Dei laudatoribus prosit et dum per singula opera maiestatem ipsius ma-

gnitudinemque cognoscunt, ad laudandum cum miraculo stuporis erum-
pant »... s 

Iuxta mentem Ecclesiae et Sanctorum Patrum « vera » música sola 
ilia est, quae ecclesiastica et sacra, quatenus mediante ista compunctio 
cordis in cultu litúrgico obtineri potest. 

Ex hucusque dictis et ex ipsa natura cultus divini liquido patet, quod 
in cultu catholico ars musicae, ex sua natura, non semper constituit 
actum liturgicum, utique autem « in ipsis caerimoniis sacris et ritibus 
exsolvendis praecipuum obtinet locum » (Musicae sacrae disciplina). 

Liquido patet quod non erit possibile spiritum liturgicum inter fide­
les creare sine cantu sacro adaequato. Plenitudo et perfectio Liturgiae 
exigit participationem fidelium in cantu sacro, quia in cultu christiano, 
utpote cultus eminenter eucharisticus, omnimode necessarius est can-
tus sacer, sicuti vox fidelium et communitatis. 

Unde manifesté apparet quod sacerdotes et clerici, necnon fideles 
omnes, studiose divinas laudes concinere atque audire debent. Unde 
realis instauratio litúrgica haberi nequit quousque sacerdotes et religiosi 
non efformentur in música sacra a magistris in hac arte bene peritis, in-
deque a pristinis annis educationis in seminariis et in scholasticatibus 
religiosis...6 

Nunc practice propono: 
1. In seminariis, praeter alumnos selectos pro schola cantorum, om­

nes alii bene instructi sint in cantu gregoriano, saltem ad bene canendas 
partes quae in Missa solemni a celebrante vel ministris canendae sunt. 

2. Ad hoc obtinendum, directores nihil omittant ut alumni, etiam 
non cantores, revera addiscant necessaria pro functionibus sacris. Nam, 
sicut illi, qui in schola cantant, bene apti esse debent ut functiones ad 
altare rite peragant (quod multoties non accidit), etiam, ex altera parte, 
et iisdem rationibus, illi qui ad altare aliquo muñere funguntur in quo 
cantare debent, reapse illud bene adimpleant, rite canendo. In sacris func-
tionibus, caeremoniae et cantus ita intime connectuntur ut separari non 
possint. Ideo omnes clerici et cantare et bene se gerere ad altare rite 
addiscant, propter rationes turn litúrgicas turn pastorales. 

3. Ultima propositio mea: saltem cantus religiosos populares, neces-
sarios pro catechesi, missionibus et similibus, nullus sit sacerdos qui eos 
canere nequeat. Experientia personali, per tot annos in directione semi-
nariorum, unum tantum alumnum inveni cui impossibile fuit cántica, 
nec faciliora quidem, addiscere. Sed unum tantum; alii, etiamsi diffi-
culter, didicerunt. Media impendamus, et effectus percipiemus. 

Ne remaneant ergo tantum in scriptis omnia ea quae in schemate 
statuuntur, praesertim sub n. 93. Dixi. 

In textu scripto tradito: 1 naturam musicae sacrae. 2 hie scripta legam. 
3 Quod Isidorus de música sacra loquendo affirmavit, quod « sine música nulla 
disciplina potest esse perfecta, nihil enim est sine ilia... », possumus etiam de cultu 
publico dicere: Liturgia nunquam solemnis esse potest sine cantu, sine música. 
4 angelis vero acceptable et iucundum; omnibus hominibus intuentibus et audien-
tibus delectabile et aedificatorium; generans devotionem et compunctionem et 
suscitans animum ad indagandum Scripturarum intellectum et erigens mentem ad 
contemplandum ea quae super se sunt, caelestia et divina » (Instituta Patrum, in 
Gerbertus, Scriptores, I, 5) . 5 (Comm. ad Eph., PL 26, 451). Mens divi Tho­
mae idipsum brevius exprimit: « necessaria laus oris non quidem propter Deum, 
sed propter ipsum laudantem, cuius affectus excitatur in Deum et ex laude ipsius » 
(Summa Th. 2-2, q. 10). Natura cantus sacri expostulat quod in ecclesia homines 
corde melius quam ore canant, iuxta illud Augustini: « Laudamus ergo Dominum 
Deum nostrum, non tantum voce, sed etiam corde. Quoniam qui corde laudat, 
interioris hominis voce laudat. Vox ad homines sonus est, vox ad Deum affectus 
est » (Sermo 267, PL 38, 1193). In antiquis temporibus rector artis musicae, qua-
tenus ista pro bono societatis inserviebat, Status semper fuit; cum adven tu autem 
liturgiae christianae, Ecclesia sicuti rector artis sacrae se erigit, atque moralitatem 
artis musicae proclamat. Consequenter sancti Patres causam musicae sicuti pro-
prium negotium et sicuti quaestionem primi ordinis suscipiunt. 6 (cf. Instruc-
tio S. Congr. de Seminariis diei 15 aug. 1949; Litt. Enc. Musicae Sacrae Disci­
pline, 25 dec. 1955; Instr. de Música sacra et sacra Liturgia diei 13 sept. 1958). 

2 

EM.MUS P . D. MAURITIUS CARD. FELTIN 
Archiepiscopus Parisiensis 

Venerabiles Fratres, 

Cap. V, n. 85, pag. 192, agitur de festo paschali. 
Quin ad diuturnas controversias revertar, quae primis Ecclesiae 

saeculis intervenerunt, et salvo ecclesiarum orientalium calendario, vo­
tum exprimere velim: 

Ut in calendario nostro latino festum Paschae celebretur die fixa, 
verbi gratia, dominica prima mensis aprilis. 

Hoc votum revera antiquissimae traditioni opponitur. Sed nonne 
hie ipse sit finis Concilii Vaticani I I : recognoscere institutiones nostras, 
et eas modificare, si id, ob aetatis hodiernae exigentias, necesse sit? 

Atqui hodie fideles, in nostris regionibus, non intelligunt cur anni-
versaria commemoratio huius historici eventus, mortis et resurrectionis 
Salvatoris nostri, singulis annis diver sis diebus celebretur. 

Quod si ipsis datur explicatio histórica, obstupescunt quod ordo lu-
naris pro hoc tantum servetur, cum Solaris ordo nostris temporibus 
omnia regat. 

Si vero solemnitas Paschae statueretur prima dominica mensis apri-
lis, id est semper intra primum et septimum diem huius mensis, hoc 
non longe abesset a traditione venerabili, circa diem quartum decimum 
« Nizan » vertente. 

Et hoc aliunde plures convenientias praeberet: 
1. Multum adiuvaret pastores; sineret enim apostólicas activitates 

diversarum associationum melius ordinari, necnon vitam paroeciarum et 
dioeceseos. 

2. Hoc maius momentum daret festivitati Paschali in vitam civilem. 
Etenim usque nunc festa religiosa aliquod momentum habent in vitam 
civilem, sed, societate in materialismum vertente, haec efficientia paula-
tim minuitur. 

Iam nostis in quantis casibus, nomine oeconomicarum necessitatum, 
ordo laboris operariorum sine consideratione diei dominicae celebrandae 
instituitur. 

Ipsa festi vitas Paschae, adhuc generali ter observata, periculum in-
currit suum momentum perdendi, nisi certa die instituatur. Iam in ali­
quot regionibus vacationes scolares verni temporis, magistrorum et alum-
norum commodo statuuntur, absque respectu ad solemnia Paschalia. 

3. Haec decisio multum praestaret commodum et satisfactioni esset: 
turn magistris operum et operariis, quia eos adiuvaret in labore et vaca-
tionibus ordinandis; turn auctoritatibus civilibus, quibus, in nostris sal­
tern regionibus, valde interest festum diem Paschae pro semper statui; 
turn familiis, christianis quidem sed et non-christianis, quibus festum 
Paschae fixum, sicut et Nativitatis Domini, facilius congregandi locum 
daret. 

Scio fratres nostros orientales de hac re habere rationes a nostris 
diversas, et libenter subscribo propositioni ab exc.mo secretario Nabaa, 
recenter factae, hanc quaestionem deferre ad commissionem mixtam, cui 
annumerarentur delegati ecclesiarum orthodoxarum ritus byzantini, atque 
aliarum orientis orthodoxarum ecclesiarum. 

Attamen, ut in nostris regionibus festa christiana serventur, et ut 
respondeatur aliquibus nostri temporis exigentiis, quaero ut dies solem-
nis Paschae, in ecclesia latina, pro semper statuatur dominica prima men­
sis aprilis. Dixi. 

3 
EM.MUS P. D. LAUREANUS CARD. RUGAMBWA 

Episcopus Bukobaensis 

Em.mi, exc.mi et rev.mi Patres, 

Loqui velim de quibusdam viis quibus in Africa optime promoveatur 
música sacra, de qua in n. 97 cap. 7 agitur. 

Música in Afrorum vita magnam partem habet atque eorum cultui 
religioso plurima conferí elementa. Quaeriíur nunc quomodo traditione 
musicali africana uti poíerimus uí culius christianus indoli nosírae ap-
teiur. 

Multa quidem íeníamina, plus minusve felicia, aliquando simplici 
occasione vel casu exoria, saepe iemere excogitata, aliquoties tamen cum 
quadam vera peritia exarata, ab iis qui putabant se artem authentice 
africanam cognoscere. Plures stadium artis nostrae impenso conatu fo-
vebant, sed « non secundum scientiam » (cf. Rom. 10, 2), cum nimis 
generatim de universa indole africana loquerentar et melodias locales 
concentumque instrumentorurn qui alicubi Afris placet, ac si cunctis 
Afris placerent eodem gradu ac modo, pro scientia experimentata te-
nerent. 

In cap. I (n. 34-36) iam actum est de commissionibus liturgicis atque 
de commissionibus de música sacra et de arte sacra. Commissionis de 
música sacra est, tentamina prudenter et caute dirigere, necnon quae-
nam melodiae moribus ac pietati christianae repugnant, iudicare. Sed 
quomodo sine peritis tales commissiones constituemus? In peritis sta-
bit et valor obiectivus et progressus utilis musicae africanae. 

Obsecro ergo peritos, ut nos adiuvent in instituendis scholis ad in-
vestigandam veram naturam musicae africanae in quibusdam institatis 
de música sacra vel etiam profana. Futuri periti sic efformati, sive clerici 
sive laici, sive Afri sive alii quibus stadium musicae africanae cordi est, 
illuc confluent ut, auxilio principiorum generalium musicae, modos 
africanos componere addiscant et de novis melodiis sapienter iudicare 
conentur. Pontificio Instituto Romano de música sacra (P.za S. Agostino, 
Roma) iam adiuncta est schola de música in missionibus. Sed quid hoc 
ad ea tanta quae necessitas flagitat? Eiusmodi incepta pro viribus ab 
omnibus provehenda sunt ut musicae sacrae africanae fundamenta so­
lida iaciantur. Periti qui in re musicali generali et insuper in no tione 
obiectiva indolis africanae funditus perceptae et varietatum musicalium 

iuxta diversas partes Africae callebunt, liturgiam nostram adaptare feli­
citer sensui religioso novo satagent. Dixi. 

Animadversiones additae: 
Problema forsitan magis arduum oritur de Arte sacra africana. Quidam arti­

fices instituta expeliere nituntur quae a primis christifidelibus Africae usque ad nos 
tradita sunt, et quae summa veneratione prosequimur. « Recedant vetera, nova 
sint omnia », aiunt, artem abstractam introducentes, quae indoli nostrae nequá­
quam accommodatur. Hunc novum modum Africanum appellant; figuras Christi 
et Mariae ita exprimunt ut fideles offendantur. 

De indole futura Afrorum praeiudicare nolo, sed puto nos prudenter proce­
deré deberé, ne, sicut parvuli fluctuantes, omni vento novitatum circumferamur 
(cf. Eph., 4, 14). 

Quo principio fundamentali fulti, distinguendum est. Architectura in magna 
parte Africae typis simplicibus reducitur: tuguria, rarissima aedificia vix maiora; 
nisi in Africa septemtrionali, ubi Semitae et Chamitae aedificia maiora constru-
xerunt. Ceteri Africani paucissimos habuerunt cum ipsis contactus, nec quidquam 
de arte illa ab iis imparaverunt. 

Missionarii aedificia sacra modo europaeo constituerunt. Sub influxu pro-
gressuum in scientia missionologica ab initio saeculi nostri, plures proposita exco-
gitarunt, sicut, verbi gratia, ecclesia vel templa nostra in modum tugurii amplifi­
cad ad mensuram numeri christifidelium, id quod problemata insolubilia de soli-
ditate atque de pretio constructionis incredibili evocabat. Insuper, in omnibus 
regionibus mundi, sensus populi semper poposcit ut domus Dei a domibus privatis 
differat. 

Ergo, in pluribus quaestionibus, in architectura absolute, in ceteris relative, 
novitas imponitur et quidem, ita ut labor noster et conatus opera exstruant quae 
per annos et annos permaneant ac pietatem populorum nostrorum foveant. 

Summopere ergo desiderantur periti artis sacrae Africanae, qui veri nominis 
progressui et accommodationi studentes cum episcopis invigilent ne confusio ex­
trema stabiliatur. 

4 
EXC.MUS P. D. CONRADUS BAFILE 

Archiepiscopus tit. Antiochenus in Pisidia 

Venerabiles Patres, 

In pag. 192 huius cap. V, in art. 86, quaestio est de calendario fixo 
seu perpetuo inducendo. 

Proposita reformatio tenderet ad hoc: ad efficiendum scl. ut omnes 
anni semper per eandem hebdomadae diem initium habeant, ita ut v. g. 
dies prima ianuarii semper die Dominica cadat, dies secunda ianuarii 
semper feria secunda, et ita porro. 

Cum annus civilis constet ex 365 diebus, i. e. ex 52 hebdomadis 

38 (II) 

plus 1 die, praecise haec ultima dies est causa instabilitatis calendarii. 
Quae dies cum supprimi non possit, varia excogitata sunt systemata ad 
obtinendam stabilitatem seu perpetuitatem calendarii, quae systemata 1 

ad 2 principaliora reducuntur (loquor de systematibus tantum, quae 
hebdomadam retinent). 

Primum systerna consistit in hoc quod 3 6 5 m a dies cuiusque anni, ulti­
ma dies anni scilicet? non amplius computatur in serie hebdomadarum, 
i. e. tamquam dies extra hebdomadam habetur, ita ut neque uti domi­
nica, neque uti feria 2 neque uti alia hebdomadae dies consideretur. 
Vocatur dies alba seu nulla. Idem dicendum de die 29 februarii anni 
bissextilis. 

Diebus 3 6 5 m a cuiusque anni et 2 9 m a februarii annorum bissextilium 
sic eliminatis ad hebdomadarum serie, novus annus semper incipiet 
eadem die. Inter varias formas reformationis calendarii, quae ad hoc 
systema reducuntur, illa máxime nota est, quae venit sub nomine « Ca­
lendarii Orbis seu Universalis » (vulgo « World Calendar »), de quo in 
nota 5 in pag. 192. 

Alterum systema consistit in eo quod, ad eundem finem obtinendum, 
reducitur ipsa duratio anni civilis ad 364 dies ita ut, transacta die 364, 
statim incipiat novus annus. Ad compensandam autem amissionem illius 
diei, quae supererat in unoquoque anno, et diei 29 februarii in annis bis-
sextilibus, inserí tur integra hebdómada in fine cuiusque quin ti vel sexti 
anni, prout casus feret. Tali modo, duratio normalis anni civilis erit 
364 dierum; post vero 5 vel 6 annos habebitur — instar anni bissexti­
lis — annus 371 dierum. Et sic, post hanc hebdomadam intercalarem, 
initium novi anni iterum cum initio anni secundum calendarium grego-
rianum, nunc vigens, coincideret. 

Adoptioni alicuius calendarii huius ultimi systematis non videntur 
obstare peculiares difficultates sub aspectu religioso, quia hebdómada in­
tacta maneret cum in sua constitutione turn in suo rhythmo seu in suc-
cessione hebdomadarum. 

Hoc systema tamen parum considerari visum est apud Organisatio-
nes Internationales, quae de calendario reformando praeteritis annis 
egerunt. 

Non semel e contra de primo, supra numerato, systemate calendarii 
perpetui disputatum est, et quidem anno 1937 apud Societatem Natio-
num et anno 1956 apud Consilium Oeconomicum et Sociale Organisa-
tionis Nationum Unitarum, quin tamen ad practicam conclusionem per-
veniretur. 

Utilitates, quae ex adoptione huiusmodi calendarii profluerent, es­
sent non parvi momenti, etenim: 

a) Calendarium fieret vere stabile, cum profectu societatis civi-
lis, praesertim apud quosdam populos, apud quos plura differentia ca­
lendaría simul vigent. 

b) Huiusmodi calendarium ex una parte, hebdomadam, etsi non 
prorsus intactam, tamen servaret, et ex altera parte, exigentiis vitae 
civilis optime responderet. Quare, si aliquando contingeret ut idem ca­
lendarium ope Organisationum Internationalium introduceretur in uni­
verso orbe, in tuto aliquomodo poneretur ipsa hebdómada a conamini-
bus eorum qui futuro tempore, materialismo grassante, novum calen­
darium propugnare possent, quod ab hebdómada prorsus praescinderet 
(sicut tentatum est tempore Revolutionis Gallicae et iterum tempore 
Revolutionis Russicae). 

Sed introductioni calendarii huius generis, i. e. primi systematis, 
i. e. systematis quae ultimam diem anni extra seriem hebdomadarum 
ponit,3 non leves obstarent difficultates: 

a) sicut dictum est, rhythmus hebdomadae frangeretur, i. e. suc-
cessio hebdomadarum interrumperetur, et quidem denuo unoquoque 
anno. Nemo est, qui non videat quam grave sit rem sanctam, quae est 
hebdómada, tangere seu laedere, quae ipsi divinae revelationi inni-
titur; 

b) in periculum incurreretur novas divisiones inter Christianos 
inducendi. Scio non deesse, qui sperent introductionem calendarii per-
petui etiam causae unionis Christianorum profuturam esse. Sed hoc valde 
dubium videtur. Ad rem meminisse sufficiat adhuc hodie, post 4 fere 
saecula a gregoriana reformatione calendarii, nondum omnes Christia­
nos calendarium gregorianum acceptavisse, siquidem maiores commu-
nitates Christianae orientales separatae adhuc haerent calendario iu-
liano. 

Quid eveniet nunc, si tam profunda innovatio actuetur, quae heb­
domadarum successionem interrumpat, praesertim cum hodie, praeter 
Ecclesias separatas Orientis, tam multae exsistant confessiones acatho-
licae? 

c) Hebdómada, uti compertum est, in vigore est non tantum apud 
Christianos, sed etiam apud Hebraeos et Mahomedanos; utrique — He-
braei praesertim — ei totis viribus haerent et cuivis interruptioni in 
successione hebdomadarum se opponunt. Hebraica sodalitia et nonnulla 
Mohamedanica Gubernia per suam firmam actionem effecerunt, ut quae­
stio de sic dicto « Calendario Universali » introducendo, quae, uti di-
ximus, anno 1956 apud órganos Nationum Unitarum in discussione erat, 
amplius ne agitaretur pro ilia vice et sine die differretur. Iam vero, in 
praesenti situatione, Christiani naturales, ut ita dicam, cooperatores in 

defendenda hebdómada apud organisationes internationales habent po­
pulum Hebraicum et nationes Mohamedanicas. Sed defensio hebdoma-
dae debilior evadet, si haec spontanea et naturalis concomitantia de-
ficiet. 

Meminisse ceterum iuvabit — solummodo per transennam — quod 
introductio huiusmodi calendarii perpetui, quod rhythmum hebdomadae 
frangeret, secumferret etiam necessitatem fixationis diei Paschatis, de 
qua in art. 85 (eadem pag. 192), quia computatio diei Paschatis secun­
dum regulam Nicaenam, interrupta serie hebdomadarum, impossibilis 
evaderet. 

Conclusio: 
1. Cautissime in hac materia procedendum videtur. 
2. Cum autem art. 86 schematis non distinguere videatur inter 

systemata calendarii perpetui, quae hebdomadam et eius rhythmum ser­
vant, et systemata, quae hebdomadam quidem servant, sed eius rhythmum 
frangunt, proponere audeo humillime ut secundae paragrapho art. 86 
sequentia adiciantur verba: « itemque hebdomadarum successionem in-
tactam (i. e. sine ulla interruptione) relinquunt ». Proinde integer textus 
articuli erit: « Sacrosanctum Concilium declarat se non obstare mediis 
et inceptis quibus tenditur ad calendarium perpetuum in societatem ci-
vilem inducendum. Variorum autem systematum, quae ad calendarium 
perpetuum stabiliendum excogitata sunt, illis tantum non obstat, quae 
hebdomadam septem dierum servant et tu tan tur, itemque hebdomada­
rum successionem intactam (i. e. sine ulla interruptione) relinquunt ». 

3 et ultimum. Quia vero in futuro novae circumstantiae, eaeque gra­
ves, Ecclesiae suadere possent, ut alicui calendario perpetuo adhaereat, 
quod hebdomadam quidem servet at non hebdomadarum ininterruptam 
successionem, opportunum videtur huiusmodi decisioni ostium non clau-
dere. 

Velint proinde venerabiles Patres Conciliares non parvi momenti 
quaestionem examini subiicere, utrum expediat eidem art. 86 adhuc 
aliquid ad hunc finem addere, v. g. verba sequentia: « Systemati vero 
quod hebdomadarum successionem interrumpat non est accedendum 
nisi aderunt causae adaequate graves, de quibus Apostólica Sedes iudi­
cium feret et adhibitis cautelis ne adoptio huiusmodi calendarii causa 
profundioris divisionis evadat inter Catholicam Ecclesiam et communi-
tates Christianas ab Apostólica Sede separatas ». Dixi. 

In textu scripto tradito: 1 deest. 2 deest. 3 deest. 

5 

EXC.MUS P. D. FRANCISCUS MELENDRO 
Archiepiscopus Nganchimensis 

Em.me Praeses, venerabiles Patres et Fratres omnes carissimi, 

De cultu sacrarum imaginum optima iam sunt dicta in hac aula die 
sabbati. Nunc breviter et cum humilitate propono rem concretam.1 

Addendum ad cap. VIII schematis de Liturgia vel ubi aptius sit: 
De veneratione sacrarum imaginum in ecclesiis, doctrina Ecclesiae 

patet ex definitionibus Conciliorum Nicaeni I I et Tridentini (D. 302-304, 
986-988), necnon ex damnatione errorum Synodi Pistoriensis de hac re, 
in Constitutione Pii VI Auctorem fidei (D. 1569-1572). Pius autem XII, 
fel. rec, in Litteris Encyclicis Mediator Dei lamentatur aliquorum nostri 
temporis « cogitandi agendique rationem... multíplices illos restituere 
eniti errores (Pistoriensium) quos Ecclesia iure meritoque reprobavit », 
atque edicit: « is ex recto aberrat itinere, qui sacras imagines ac statuas 
e templis prohibeat »; et tandem cultum Sanctorum data opera in eadem 
Encyclica inculcans, idem Pius XII asserit: « Ut autem nostri quoque 
sensus salubriter excitentur, vult Ecclesia nostris in templis Sanctorum 
caelitum imagines proponantur, semper tamen eadem ratione permota, 
ut nempe quorum colimus imagines virtutes imitemur » (A.A.S., 39 
[ 1 9 4 7 ] , 546, 581-583, 590-591). 

Quae cum ita sint, vere dolendum est id quod videmus fieri his 
postremis annis. Etenim in non paucis ecclesiis et oratoriis, quae ex-
struuntur in usum sive omnium fidelium, sive catholicorum alumnorum 
alumnarumve, sive ipsorum religiosorum et religiosarum, nulla prorsus 
venerationi proponitur imago Christi Domini eiusque Sanctissimi Cor­
dis, nec Beatissimae Virginis Mariae, neque alicuius Sancti. 

Abstineo a disserendo de origine huius falsae doctrinae et praxis, de 
eius pessimis effectibus, de inanitate rationum quibus inniti conatur, de 
magna utilitate et genuinae pietatis fructibus, quos e Sacrarum imaginum 
cultu fideles obtinent. 

Solummodo nunc humiliter exopto, ad tantum malum praecaven-
dum, ut, in loco qui competenti commissioni magis aptus videatur, se­
quentia vel similia addantur verba: « Haec Sancta Synodus iterum per-
niciosam doctrinam damnat quae docet, non oportere venerationi fide­
lium proponere imagines Domini Nostri Iesu Christi, Beatissimae sem­
per Virginis Mariae et Sanctorum in sacris aedibus quibus Sanctissimum 
Eucharistiae Sacramentum asservatur. Contra vero, Sacrosanctum hoc 

Concilium optat et commendat ut in cathedralibus, paroecialibus aliisque 
ecclesiis, necnon in oratoriis sive publicis sive privatis, et quantum fieri 
possit in ipso maiore altari vel iuxta illud, meliore quo videatur modo, 
imagines ostendantur nobiles Domini Nostri Iesu Christi eiusve Sacra-
tissimi Cordis, Beatissimae Virginis Mariae et aliorum Sanctorum, eo­
rum saltern qui singularum ecclesiarum titulares vel Patroni habeantur ». 
Dixi. 

In textu scripto tradito: 1 deest. 

6 
EXC.MUS P. D. IOSEPH MARLING 

Episcopus Civitatis Jeffersoniensis 

Venerabiles Fratres, 

Me excúsate, quod rem attingam iam disceptatam, sed duo tantum 
momenta requirunt verba mea. Nihil mirum quod quisque suum pro-
prium Sanctum provectum esse vult. Quapropter, meo iudicio, firmanda 
est in n. 84 regula ad seligendos Sanctos, quorum festum in universa 
Ecclesia celebrandum sit. 

Hanc ut unam normam propono:1 « In calendario Ecclesiae univer­
salis locum habeant festa2 eorum Sanctorum qui officiali auctoritate 
agniti sunt ut apostoli, seu principales promotores maiorum et univer-
salium devotionum, quae momentum habent in Ecclesia ». Ita assigna-
retur festum universale illustrissimo fautori3 devotionis erga Sanctissi-
mum Sacramentum, Petro Eymard, quando in catalogo Sanctorum ad-
scriptus erit. Exemplum mihi fas sit adducere etiam S. Gasparis.4, 

Summus Pontifex Ioannes XXIII in epístola apostólica Inde a primis 
dicit devotionem erga Pretiosissimum Sanguinem, una cum cultibus erga 
Ss. Nomen et Ss. Cor Iesu pertinere ad illas pietatis formas quae in 
universa Ecclesia « omnino praecipue aestimantur et ad sanctimoniam 
assequendam aptiores ». In eodem loco declarat S. Gasparem, e clero 
Romano sacerdotem, cultus Pretiosissimi Sanguinis fautorem extitisse 
admirabilem {A.A.S., 52, p. 545). 

S. Gaspar novem ante annos 5 inter Sanctos relatus est, sed eius fe­
stum nondum ad universam Ecclesiam pertinet; quod me impellit ut ad-
ditionem supra dictam in n. 84 enixe commendem. Dixi. 

In textu scripto tradito: 1 In n. 84 norma proponitur ad seligendos Sanctos 
quorum festivitas in universa Ecclesia celebranda sit. Mihi persuasum est earn 

firmandam esse quibusdam exemplis et declarationibus; inter quae proponere 
intendo: 2 festivitates. 3 Huius causae exemplum mihi fas sit adducere 
clarissimi promotoris. 4 Nominatione dignus est etiam S. Gaspar del Buffalo. 
5 anno 1954. 

7 

EXC.MUS P. D. ANTONIUS BARANIAK 
Archiepiscopus Posnaniensis 

Em.me Praeses, venerabiles Patres Conciliares, 

Loquar de calendario recognoscendo et de die certa diei dominicae 
Paschatis assignanda. Cum tamen iam plura hodie de hac re optime dicta 
sint, praesertim ab em.mo card. Peltin, sermo meus abbreviabitur. 

Unus ex Patribus formulam exposuit; breviter aliam solutionem pro-
ponam quoad calendarium. Quae magis placuerit et plura vota favorabi-
lia retulerit, ilia, ut speramus, Organisationi Nationum Unitarum pro-
ponetur. 

Praetermissa igitur introductione, ad propositionem meam simpli­
citer deveniam.1 

Nostris...2 temporibus praesertim, homines ordinem stabilem expe-
tunt, quam ob rem — inter tentamina plurimorum — conatus sum etiam 
calendarium perpetuum conficere quo huiusmodi ordo statueretur, adim-
pletio officiorum religionis facilior redderetur atque festa ita dispone-
rentur, ut vita humana cum cursu naturae aptius conveniret. 

Proinde calendarium perpetuum opinioni venerabilium Patrum Con­
cilii submisse proponere audeo, spem fovens propositiones nostras etiam 
apud fratres orientales assensum et favorem inventurum iri. 

Propositio constitutionis Concilii Oecumenici Vaticani II relate ad 
calendarium reformandum: 

1. Secundum Vaticanum Concilium Oecumenicum statuit introdu-
cere novam divisionem temporis in usitato per totum fere orbem calen­
dario solari — si O.N.U. (l'Organizzazione delle Nazioni Unite) admit-
tet — per maiorem partem suffragiorum — stabilita in Concilio prin­
cipia — iuxta necessitates cultus religiosi. 

2. Ecclesia Catholica proponit, et ad O.N.U. mittit tamquam sua 
sequentia statuta quoad reformationem calendarii: 

— Introducere divisionem anni Solaris in 13 aequales menses, quo­
rum unusquisque 28 dies numeret. 

— Statuere dies dominicales 1, 8, 15, 22 cuiuscumque mensis. 
— Reliquum diem et diem accrescentem in anno bissextili adnectere 

diei 15 augusti, ita ut constituat simul sic dictam " Dominicam Ion-

gam ", et sic efformatum spatium temporis signare: " 1 5 augusti ", 
" 1 5 augusti bis ", respective " 1 5 augusti ter ". 

— Novi mensis nomen statuere: " Mensis Pacificus " (mensis pacis) 
et collocare in medio anni post mensem iunium. 

— Stabilem diem festi Paschatis assignare diei 8 aprilis, Nativita­
tis vero diei 22 decembris. 

Dies 1 ianuarii, tamquam initium anni civilis, manet immutata. 
— Ne per istas mutationes confusio oriatur, novum calendarium 

introducendum esset iam die 22 decembris anni 1963, qua die eveniet 
simul dies dominica et solstitium hiemale, ita ut erit in posterum in 
novo calendario. 

Secundum Vaticanum Concilium decernit propositum illud quam 
primum Nationibus Unitis mittere ut examini subiciatur. 

Ampias et minutas explanationes hac de re litteris consignatas exc.mo 
secretario Concilii tradidi. Dixi. 

In textu scripto tradito: 1 Neminem latet quam difficilis sit quaestio de Ca­
lendario (de quo est sermo in schemate constitutionis de sacra Liturgia, pag. 192, 
cap. V, « De Calendario recognoscendo »), et quot conatus usque adhuc suscepti 
sint ad id reformandum, eo consilio ut perfecta congruentia hac de re haberetur 
inter leges ecclesiasticas et civiles omnisque confusio in cultu divino vitaretur. 
Etenim, ubi deest certus, definitus et stabilis ordo, confusio habetur; quod con-
tingere videmus in sacra Liturgia, id est in Missali et Breviario, eo quod dies 
festorum Ecclesiae et dominicarum persaepe mutantur. Quam ob rem, ii qui in 
rebus liturgicis operam dant saepe nesciunt quid agant propter occurrentia et 
concurrentia festa, ferias secundae, tertiae et quartae classis hisque similia. Ex 
hoc necessitas oritur Calendarium certum et stabile efHciendi diemque Paschatis 
immutabili diei assignandi. Ecclesia magnum momentum huius quaestionis, sci­
licet reformationis Calendarii liturgici et civilis olim agnoscens, difEcultatibus 
et confusioni huiusmodi consulere studuit reformatione Gregoriana; quae quidem 
optima censenda non est, propter nimiam varietatem, ordinem incertum et insta-
bilem, quae ex diversa mensium duratione oriuntur. 2 autem. 

8 
EXC.MUS P. D. SEBASTIANUS SOARES DE RESENDE 

Episcopus Beirensis 

Em.me Praeses, praeclarissimi Patres, percarissimi Observatores, 

Vere pauca dicam de n. 81 coniunctim cum n. 84 huius cap. V et 
etiam de paragrapho I I eiusdem cap. V. 

1. De nn. 81 et 84. Doctrina est de fide, quod Iesus Christus Do­
minus noster verus et unicus Redemptor et Salvator mundi est. Ergo, 

in anno litúrgico renovando, adhuc maiorem vel to talem debemus prae-
valentiam dare « Proprio de Tempore » super « Proprium de Sanctis », 
scl. per totum annum liturgicum Officium divinum et Missa de tempore 
habeantur. Attamen in unoquoque die Officium proprium et Missa pro­
pria sint, sicut nunc accidit in tempore quadragesimali, in quo, in omni­
bus diebus, Officium et Missa cum oratione, Epistola et Evangelio pro­
priis tenentur et non, ut hodie fit v. g. in tempore post Pentecosten in 
quo, semper et valde monotone, in feriis, Missa de Dominica transacta 
repetitur. In hac praevalentia autem Proprii de Tempore super Proprium 
de Sanctis exceptiones fiant relate ad aliqua festa, quae tamen in calen­
dario retineri deberent. 

Exceptiones sunt sequentes:1 

a) Festa Domini Nostri, quae mediate vel immediate mysterium 
Christi sunt. 

b) Festa Beatae Mariae Virginis et S. Ioseph qui partem habue-
runt in mysterio unionis hypostaticae. 

c) Festa Sanctorum Apostolorum super quos mysterium Eccle­
siae constitutum est a Christo. 

d) Festa principaliorum Sanctorum, quorum nomina in Canone 
Missae referuntur quia ab initio Ecclesiae venerati sunt. 

e) Festa Sanctorum principaliorum Patronorum loci, fundatorum 
Ordinis et Congregationis religiosae et Sanctorum evidentiorum in Na-
tionibus. Attamen talia festa non pro Ecclesia universali essent, sed 
tantum pro illis locis, Congregationibus et Ordinibus et Nationibus. 

Reliqui autem Sancti in Missa tantum commemorentur et in Officio 
praeter commemorationem contracta inter lectiones habeatur. 

2. De paragrapho II. Praeter ea quae in hac paragrapho dicuntur de 
calendario ut sic, postulo quod de calendario litúrgico aliqua addantur. 

Imprimis mihi liceat declarare quod quae statim refero absque ullo 
praeiudicio assero. In novo códice rubricarum, iuxta Acta Apostolicae 
Sedis n. 52, anno 1960, calendarium dioecesanum et calendarium reli-
giosum adhibentur in Missae celebratione, sicut antea. Attamen in ru­
brica n. 283 b, affirmatur quod « in ecclesiis et oratoriis cleri dioecesani 
quae religiosis commissa sunt... etsi sint paroecialia » calendarium reli-
giosum adhibeatur. Loquitur ergo non de Officio divino, sed tantum de 
Missa dicenda. Fortasse talis dispositio optima est in territorio Europae, 
ubi maior pars paroeciarum vel omnes clero dioecesano traditae sunt. In 
regionibus autem Missionum, in quibus fere omnes paroeciae religiosis 
commissae sunt, certo certius non convenit. Nam, praeter alia incon-
venientia, formationem et consolidationem verae structurae liturgicae 
et spiritualis dioecesium impedit vel saltem difficiliores reddit. In multis 

diebus et per magnum territorium dioecesanum quaedam festa calendarii 
dioecesani non celebrantur, quia a festis calendarii religiosi impedita 
sunt. 

Ergo secundum aliam rubricam, n. 275 eiusdem codicis supra ci-
tati, quae sic sonat: « In ecclesia ... quilibet sacerdos, tam dioecesanus 
quam religiosus, celebrare tenetur iuxta calendarium ipsius ecclesiae », 
et in illis circumstantiis, nuper descriptis, hoc revera mirabile fit: sa­
cerdotes dioecesani, activitati pastorali per totam dioecesim dediti, sive 
pro Actione Catholica sive pro praedicatione verbi Dei et ceteris, in 
ecclesiis suae ipsorum dioecesis Missam celebrantes, calendarium reli-
giosum sequi debent. Adhuc mirabilius esset quod in his casibus ipse 
episcopus, in iisdem ecclesiis, non suum sed alienum calendarium adhi-
bere debuisset, saltern quia ibi Missalia propria non haberet. 

Omnibus his bene perpensis, duo vobis propono, Patres Conciliares: 
a) In dioecesibus Missionum, ubi maior pars ecclesiarum paroe-

ciarum, dioecesi omnino pertinentium, religiosis commissa est saltern 
parochus et omnes sacerdotes ecclesiae paroeciali extranei calendarium 
dioecesanum quoad Missae celebrationem adhibeant. 

b) Hoc vobis moderate proposui, sed fortasse audacter et auda-
cius aliud proponere poteram; scl. confectionem calendarii unici pro 
universali Ecclesia, tam pro clero dioecesano quam pro religioso, et om­
nibus ecclesiis publicis et semipublicis. Et certissime unitas haec calen­
darii liturgici in celebratione Missae adhibendi signum unitatis Ecclesiae 
adhuc efficacius esset quam usus linguae latinae. Et iam dixi. 

In textu scripto tradito: 1 deest. 

9 
EXC.MUS P. D. IOSEPH KHOURY 
Archiepiscopus Tyrensis Maronitarum 

Em.me Praeses, venerabiles Patres et carissimi Observatores, 

Sit mihi venia tria proponendi circa cap. V, de anno litúrgico. 
1. De die litúrgico et dominico. In hoc cap. V tractatur de anno li­

túrgico in genere (sub n. 79), et de die dominico (sub n. 80) et mirum 
videtur quod nulla mentio fit de die litúrgico. Attamen haec quaestio 
diei liturgici est magni momenti tam in seipsa quam ut principium solu­
tionis aliquarum difficultatum disciplinarium et liturgicarum. 

Traditionalis praxis est tam in Occidente quam in Oriente, compu­
tare diem a Vesperis ad Vesperas, et non videtur ratio cur ab hac com-
putatione nuper recessum est, in detrimentum rei adhuc communis per 
totam Ecclesiam. Ex una parte enim structura liturgicae celebrationis, prae­
sertim Officii divini, earn supponit, et sociales consuetudines cum ea 
intime connectuntur. Ex alia parte si haec computatio admittitur ut 
norma disciplinaris, via aperitur ad solvendas ...2 praecipuas difficultates 
quae obstant plenae observationi praecepti Missae dominicalis et absti-
nentiae in Vigiliis festorum. 

Difficultates abstinentiae patent, pro omnibus qui ministerium exer-
cent, propter consuetudines populares 3 in Vigilia Natalis et Paschatis 
et Sanctorum Patronorum; quae 4 difficultates solvuntur si abstinentia 
incipit et cessat ad vesperas ...5 

Quoad Dominicam vero, nemo ignorat difficultates quas patitur Ec­
clesia ad obtinendam plenam observationem praecepti dominicalis, inter 
quas recenseri possunt: 

In regionibus christianis: numerus insufficiens sacerdotum et incre-
scens fidelium; angustia locorum cultus aut illorum dispersio; impossi-
bilitas aliquando cessandi a labore immo et necessitas se dedicandi iustae 
et completae vacationi. 

In regionibus autem non christianis: necessitas laborandi die domi­
nico et vacandi die vacationis officialis qui est sextus aut septimus heb-
domadae, ut advenit apud Mohametanos et Iudaeos. 

Hae difficultates solvuntur, saltem ex parte, admittendo regulam li-
turgicam ut regulam disciplinarem, praesertim post renovationem anti-
quae praxis Missae vespertinae. 

Hoc proposito, ad solvendam difficultatem ex necessitate laborandi 
die dominico in regionibus non christianis, et vacandi alio die, nonne 
vident Patres, ut plures putant, posse dari Ordinario facultatem indi-
candi aliquem diem suppletorium in hebdómada, praesertim sextum in 
memoria Passionis Domini, ita ut possit praecepto satisfacere, qui in 
dominica impeditus est. 

Hoc modo: fidelibus patebit diem dominicum esse ad urgendam non 
ad finiendam obligationem; sacerdotum possibilitates in implendo hoc 
ministerio redden tur maiora, faciliora et fructuosiora; et occasio prae-
bebitur valde opportuna ad dirigendas preces fidelium, in spiritu mis-
sionario vero, ad illos qui convivunt cum eis et sunt fratres etiam in fide 
Patris Abrahae. 

2. Ad n. 83: De ieiunio et abstinentia tempore Quadragesimae. Im-
memorabili traditione viget in Ecclesia praxis immo et peculiare prae­
ceptum de ieiunio quadragesimali6 a ieiunio Christi Domini deducta; 

quae apud fratres Orthodoxos manet sacra et immutata;et similis ...7 

praxis consideratur 8 apud Mahometanos ex ipsius fidei fundamentis. 
Haec praxis enervata est paulatim primo reductionibus, secundo 9 

dispensationibus, non sine detrimento traditionis, disciplinae et pieta-
tatis, ... 1 0 praesertim in orientalibus regionibus. Nonne putant Patres 
illam posse in honor em denuo restituí? 11 

Difficultates solverentur non delendo sed explanando, sel.: 
insistendo simul in causis excusantibus ut sunt labor, aegritudo, 

status, etc., et in suppletionibus veris ut sunt preces, eleemosynae, pae-
nitentiae; 

vel etiam, si opus sit, declarando ieiunium, globatim sumptum, 
uti gravem obligationem, non autem pro unaquaque die, aut pro 12 mi­
nima manducatione; 

restaurando denique, tempore Quadragesimae, duas dies absti-
nentiae: quartam scl. et sextam, ad peculiarem paenitentiam inducendam 
in hoc tempore sane to illudque distinguendum a ceteris anni tempo­
ribus.13 

Et sic: reditur ad sanam sacramque traditionem, quae reverá est in 
bono et animae et corporis; salvatur etiam pretiosa communio cum fra­
tribus acatholicis et Mahometanis; et cessat scandalum, ut ita dicam, 
declarandi gravem obligationem ieiunii unius diei et tollendi omnia 
unica dispensatione indiscriminatim data. 

3. Ad n. 85: De sacro festo Paschatis. Valde opportuna videtur 
commendatio proposita a Sacro Concilio ad assignandum festum Pascha­
tis certae dominicae, sed tamen insufficiens, data magna exspectatione 
christianorum, catholicorum simul et acatholicorum, immo et omnium 
hominum. Unde duo videntur proponenda: 

1. Ut Concilium instruatur, si id fieri potest, a competente Dica-
sterio Sanctae Sedis, de aliquo « statu quaestionis », de iis quae iam 
dicta aut facta sunt cum fratribus acatholicis, aut in instantiis interna-
tionalibus, et de difficultatibus obstantibus in hac re tanti momenti. 

2. Ut deinde tractationes instruantur quam primum, commendante 
Sacro Concilio, cum fratribus separatis per medium v. g. secretariatus 
unionis, ita ut, Deo adiuvante, ad bonum finem deducantur, ante exi-
tum Concilii, quod magnum gaudium foret pro omnibus christianis, 
quibus talis quaestio est maximi momenti ad manifestandam unionem, 
saltern hoc modo inchoatam. 

His dictis, sequentes proponuntur emendationes: 
Ad 1 4 n. 79 et 80 addatur: « Dies liturgicus a Vesperis ad Vesperas 

computatur, ut in traditionali praxi, et proinde praeceptum dominicale 
impleri potest iam a Vesperis dominicae. Extenditur autem facultas satis-

faciendi praecepto ad alium diem suppletorium ... 1 5 máxime sextum, ad 
nutum Ordinarii loci ». 

Ad n. 83, sic dicatur:16 « Ieiunium quadragesimale et abstinentia 
duarum saltern dierum in hebdómada hoc sacro tempore restaurantur, 
consideratione habita causarum excusantium et gravi obligatione urgente 
non pro unaquaque die sed pro maiore parte totius quadragesimae ». 

Ad n. 85, addatur: « Sacrum Concilium commendat,17 optando ut 
tractationes statim incipiant ad finiendam rem, si id fieri potest, ante 
eius felicem exitum ». Dixi. 

In textu scripto tradito: 1 litúrgica. 2 duas. 3 Omnibus qui ministe­
rium exercent, difficultates abstinentiae patent. 4 illae autem. 5 quin inuti-
liter et inane contradicantur consuetudines populares ab ipsis celebrationibus litur­
gicis deductae. 6 ieiunii quadragesimalis. 7 quoque. 8 habetur. 9 et 
postea. 1 0 nec sine scandalo praedictorum fratrum. 1 1 in honorem denuo 
restaurandam esse? 1 2 nec. 1 3 in hac sacra periodo illamque distinguen-
dam a ceteris anni partibus. 1 4 inter. 1 5 in hebdómada. 1 6 diei potest. 
1 7 addi potest post verbum «commendat»: 

10 

EXC.MUS P. D. VICTOR REED 
Episcopus Oklahomensis et Tulsensis 

Venerabiles Patres Concilii, 

In cap. V, de anno litúrgico instaurando, pag. 191, art. 81, legimus: 
« Fidelium animi dirigantur ad dies festos Domini... » et reliqua. 

Relate ad hunc articulum tria velim proponere: 
1. Ut maior varietas textuum Scripturarum adhibeatur in Missis de 

dominicis et in Missis ferialibus. 
2. Ut formulentur Missae feriales pro omnibus diebus anni prae-

ter festa primae et secundae classis, nec non Missae particulares pro 
diebus in quibus Missa vel de dominicis vel de festo actualiter repetitur. 

3. Ut formulentur Missae votivae indolis magis deterrninatae. 
Quoad primum punctum: Proprium de tempore actu impeditur ne 

ampliorem scientiam de dictis et actis Salvatoris nostri populo impertiat, 
turn ob multitudinem festorum de Sanctis, turn ob frequentem repetitio-
nem Missarum de dominicis in diebus ferialibus. 

De multitudine festorum Sanctorum in calendario Ecclesiae univer­
salis nunc vigente, multi iam locuti sunt. Solum hoc velim addere, nempe 
spero retineri in calendario universali tantummodo ilia festa Sanctorum 

quae significationem vere universalem sibi vindicant; nec non in calen-
dariis regionalibus, ilia festa quae particularibus historiéis ac devotio-
nalibus rationibus gaudent. 

Porro, deficientibus ulterioribus textibus ad instructionem populi de 
vita Christi aptis, saepe repetimus textus ex Missa de dominica turn du­
rante tempore Adventus, turn aliis temporibus anni liturgici. Exempli 
gratia: hebdómada elapsa, Missam de domnica ter vel quater repe-
tivimus. 

Item, Missa in festo Epiphaniae Domini generatim repetitur sine 
mutatione per dies festum sequentes, exceptis festo de Sanctissima Fa­
milia et nuper in Commemoratione Baptismi Christi. 

Quoad punctum secundum: hoc est, ut formulentur Missae feriales 
pro omnibus diebus anni, praeter festa primae et secundae classis, nec 
non Missae particulares pro diebus in quibus Missa vel de dominicis, vel 
de festo actualiter repetitur. Talibus Missis formulatis, maiore cum cla-
ritate durante anno litúrgico, exemplum perfectum Christi Domini per 
verba S. Scripturae elucescens videre poterimus, et maiorem varietatem 
textuum ut fontem homiliarum ad populum instruendum adipiscemus. 

Quoad punctum tertium, hoc est: ut formulentur Missae votivae 
indolis magis determinatae, velim dicere quod quaedam occasiones, quae 
frequentius in particularibus regionibus locum habent, videntur requi-
rere Missas votivas istis occasionibus magis specifice accommodatas: 
exempli gratia: Missa votiva de Sancto Spiritu late adhibetur in America 
Septemtrionali ad instaurandos et annos scholasticos, et conventus dioe-
cesanos ac provinciales et alios conventus turn sacerdotum, turn laico­
rum. Hac de causa, mihi videtur, quod non solum una Missa de Sancto 
Spiritu, sed plures, talibus occasionibus specifice accommodatae, haberi 
debent. 

Experientia mea sacerdotalis triginta trium annorum in eadem dioe­
cesi fere totaliter de cura pastorali animarum acta est. Velim dicere 
quod populi de mea dioecesi, cum enthusiasmo recentes reformationes 
litúrgicas acceperunt. Non solum opus est eis maioris participationis 
liturgicae in Missis et Sacramentis, sed etiam hanc participationem má­
xime exoptant quia, profundius his in diebus educati, quaerunt pleniorem 
intellectionem et aestimationem divitiarum et pulchritudinis sacrae Li­
turgiae. 

Meo submisso iudicio, per ampliorem usum linguae vernaculae et 
maiorem applicationem Scripturarum in sacra Liturgia, hic finis effica-
cius obtinebitur. Dixi. 

EXC.MUS P. D. CYRILLUS ZOHRABIAN 
Episcopus tit. Acilisenus 

Em.mi, exc.mi Fratres carissimi, 

Permittatur mihi quaedam faciliora intellectu adiicere iam a duobus 
exc.mis Fratribus dicta: Calendarium perpetuum; Systema 12 mensium 
cum hebdomade 7 dierum. Utilitas adoptionis calendarii perpetui pro 
calendario gregoriano: 1 4 vel 5 annos ante, clarissimus Terragni Ioseph, 
Italicae Reipublicae christianissimus senator, per manus meas litteris ad 
Summum Pontificem Pium XII latis, breviter exponebat utilitates practi­
cas calendarii perpetui. Sanctus Pater respondit Sedem Apostolicam es­
se paratam adoptandi hanc disciplinam statim ac nationes inter se con-
sentierint. 

Nobilis autem ille vir thesim suam exposuit in sessione diei 16 octo-
bris anni 1961 plaudentibus publicis legatoribus coetus. « Hoc proble­
ma », ait, « non est novum. Primo quidem, anno 1910 ad mercatorum 
coetum internationalem propositum fuit. Anno autem 1923 Societas Na-
tionum Genevae invitavit viros competentes ut singuli exponerent suas 
sententias. Numero 185 fuere solutiones exhibitae. Porro studia subse-
cuta sunt usque ad annum 1937 in quo Societas Nationum elegit duas 
solutiones, h. e., quae dividit annum in 13 menses et World Calen­
dar Association Americae Provinciarum Foederatarum quae in 12 men­
ses dividit. Nationes uno ore acceperunt solutionem Americae Associa-
tionis. 

« Perscriptio huius systematis est simplicissima », ait nobilissimus 
senator. « Annus dividitur in 4 trimestres, h. e., in 91 dies. Singuli autem 
trimestres simillimis characteribus pollent: Primus mensis singulorum 
trimestrium componitur 31 diebus, h. e., 5 dominicis et 26 servilibus 
diebus. Hi menses sunt: ianuarius, aprilis, iulius et October, quorum pri­
mus dies cadit semper die dominico. Primus dies aprilis, qui cadet sem­
per die dominico, naturaliter designabitur pro solemnitate Paschae. Se-
cundus autem et tertius menses componuntur 30 diebus, h. e . , 4 domi­
nicis et 26 servilibus. 

Sed et maximi momenti innovationis factum consistit in eo quod 
singulus anni dies respondet semper eidem hebdomadis diei, v. g. 4 U S 

dies mensis octobris respondet semper feriae IV primae hebdomadae, 
in quo Sancta Mater Ecclesia Catholica 2 agit festum Seraphici Patris 
nostri Francisci. 

« Diximus vero — prosequitur idem christianissimus senator — 
annum constare quater 91 i. e. 364 diebus; e contra annus solans compo-
nitur 365 diebus. 365 u s dies vocabitur: 31 mensis decembris, absque 
denominatione hebdomadali. Similiter in anno bissextili dies excedens 
vocabitur: dies 31 iunii absque denominatione hebdomadali ». Dixi. 

In textu scripto tradito: 1 contra Calendarium Gregorianum. 2 deest. 

12 

EXC.MUS P. D. ANTONIUS TANNUCCI 
Episcopus Pinnensis-Piscariensis 

Venerabiles Patres, 

Duo mihi dicenda sunt circa annum liturgicum. 
1. De Adventu et tempore Natalicio. Dum mysterium Paschale, prae­

sertim per instauratos ritus Maioris Hebdomadae, in liturgia vividius 
clarescit, idem factum nondum est de ineffabili mysterio Nativitatis Do­
mini. 

Nam, character temporis Quadragesimalis, nempe baptismalis et poe-
nitentialis, speciatim per paradigma liturgicum, quotidie diversum in 
Sacrificio Eucharistico et in Officio divino de die in diem clarius 
exprimitur. 

Tempus iucundae spei, e contra, in quo exspectamus adventum ma-
gni Dei, paupertate et, ut ita dicam, avaritia litúrgica signatur. 

a) Imprimis tempus Adventus, poenitentia simul ac gaudio ma­
gno informatum, amplius alendum esse videtur dulcedine Scripturarum, 
quae de Messia sunt. 

Proinde ex thesauro Messianico Prophetarum, hauriendum propo­
nitur paradigma Missae et Officii, diversum pro unaquaque feria Adven­
tus, vel saltern pro feriis, nunc secundae classis, ultimi octidui ante 
Nativitatem. Tempus Adventus ita exstructum logice festum S. Thomae 
Ap. in aptiorem diem, praesertim temporis Paschalis, transferendum 
requirit. 

b) Festa peculiaria, quae valde obnubilant liturgiam octavae Na­
tivitatis, idest festa S. Stephani Prot., S. loannis Ev., S. Thomae Ep. et M., 
S. Sylvestri Pp., commode transferri possunt ad dies post Kalendas 
ianuarii. 

Nexum speciale, enim, horum festorum cum Nativitate Iesu perci-
pere non valemus. 

Festum vero Sanctorum Innocentium transferri debet post festum 
Epiphaniae. Sinamus, enim, Iesum prius a Magis ardentissime adorari, 
antequam luctuosum crimen simul ac mirabile praeconium Innocentium 
recolamus. 

Octava Nativitatis, ita liberata, donetur liturgia quotidiana propria, 
textibus depromptis praecipue ex Sacris Scriptis mysterium Verbi In-
carnati, praesertim infantiae, spectantibus. 

c) In octava Epiphaniae, sive instauranda sive non, opportune 
celebrari possunt facta praeclara infantiae, adolescentiae et iuventutis 
Iesu. 

Illic congruenter collocanda videntur festa S. Nazarethanae Fami­
liae, fugae in Aegyptum et reditus, Sanctorum Innocentium, Iesu in 
templo inventi, Iesu opificis et tandem commemoratio eius Baptismatis. 

Cyclum Natalicium ita exaratum profectui animarum impensius pro-
desse existimo. 

2. De tempore litúrgico regni Dei. Optandum festa de regno Dei, 
quae iam quotannis celebrantur in secunda parte mensis octobris et in 
prima parte novembris, sed, ut ita dicam, membris seiunctis, melius or-
clinari et exprimi possint, ne regnum Christi in celebratione litúrgica divi-
sum appareat. 

Evangelium Christi, Evangelium regni Dei dicendum est: sermones, 
parabolae, miracula Iesu ad regnum Dei annunciandum et introducen-
dum in mundum praecipue tendunt. 

Regnum Dei in terra evolvitur et in caelum perficitur; internum 
quidem in animis hominum est, sed simul externum et sociale. 

Regnum Dei Ecclesia vera est in identitate plena cum Corpore Chri­
sti Mystico, in illa tríplice amplitudine gloriae, emendationis Purgatorii 
et, strictiori modo, militiae terrestris. 

Haec omnia in Litteris Encyclicis Mystici Corporis, diei 29 iunii, 
anni 1943, explanata sunt, ac, seposita quacumque incertitudine, in 
posterum tuto tenenda ac docenda sunt. 

Utile videretur, ergo, regnum Dei, seu Ecclesia Christi vera, seu 
Corpus Christi Mysticum, post auctoritativam enucleationem a laudatis 
litteris Encyclicis peractam, suam habeant liturgicam celebrationem, ea 
quae sequitur orgánica structura adhibita. 

In dominica penúltima octobris dies pro missionibus, i. e. dilata-
tionis regni, ubique terrarum iam fervide celebratur, sed apta liturgia 
in Missa et Officio huius diei desideratur. 

Tempus liturgicum de regno Dei, ita inceptum, prosequitur ultima 
dominica octobris per festum Iesu Christi Regis, et inde per festum, op­
portune transferendum a die 31 maii ad diem 31 octobris B.M.V. Regi-

39 (II) 

nae; iterum per celebrationem prima et secunda novembri, Ecclesiae 
triumphantis et Ecclesiae purgationis; et tandem per festum, nona no­
vembri, Dedicationis illius Ecclesiae, quae, cum sit Mater Urbis et Or-
bis, est simul signum illius principalitatis, cui omnem oportet convenire 
Ecclesiam. 

Bene attendendum totam liturgiam Dedicationis et, synthetice, hanc 
Orationem ad Postcommunionem: « ... ut quod Ecclesiae tuae corpora-
libus proficit spatiis spiritualibus amplificetur augmentis... » etsi vago 
modo, recolere velle vitalitatem Ecclesiae Catholicae militantis. 

Aptanda, ergo, videtur liturgia Dedicationis tali explicita forma, ut 
tota Ecclesia Catholica militiae terrestris, in qua Christus per fidem et 
caritatem habitat, vel ipsa die nona novembris,2 vel dominica proxime 
sequenti, festum suum praeclarum celebret, vires excultas, praesertim 
Actionis Catholicae, hac occasione roboret et, idoneis mediis, fideles ad 
meliora suadeat, ita ut sacramentum absconditum in Deo per Ecclesiam 
magis ac magis in mundo innotescat. Dixi. 

In textu scripto tradito: 1 adhibitum. 2 deest. 

13 

EXC.MUS P. D. RUSSELL IOSEPH McVINNEY 
Episcopus Providentiensis 

Em.me Praeses, venerabiles Patres Concilii, 

Indulgentiam vestram impetrans, pauca verba dicere velim de dua-
bus partibus cap. V, id est de artt. 82 et 83, pag. 191, et specifice, de 
art. 83, « Praxis poenitentialis Quadragesimae opportune instituenda », 
in lin. 35 eiusdem paginae et in linn. 1-2 paginae sequentis. 

Hoc loco sic legitur: « Instauretur, proinde, iuxta nostrae aetatis et 
diversarum regionum possibilitates necnon fidelium conditiones, oppor-
tuna praxis poenitentialis ». Haec ultima verba « opportuna praxis poe­
nitentialis », meo iudicio, nimis ambigua sunt. Optabilius videretur no­
mina tim indicare quasdam praxes poenitentiales, verbi gratia ieiunium 
sicuti a iure canónico statutum est, vel saltern nonnulla exercitia spiri-
tualia frequentius peragenda. 

Etiam sublineari debet quod totum tempus Quadragesimale veram 
praeparationem ad tempus Paschale constituit. 

Ieiunium Paschale, sicut exponitur in lineis sequentibus quae speci­
fice nominant Feriam VI in morte Domini et Sabbatum Sanctum, falsae 

interpretation! subiacere posset ac si hoc ieiunium tantummodo ad hos 
dies restringeretur. 

Quae in his duabus paragraphis statuuntur valde laudanda sunt, et 
profundus eorum valor ab omnibus serio ponderan debet. Bene demon-
strant obligationem, sacerdotibus et populo impendentem, turn ratio­
nes poenitentiarum quadragesimalium penitus intelligendi turn has poe-
nitentias rite implendi. 

Peccatum ab uno membro Corporis Christi Mystici commissum non 
est tantum delictum personale, sed etiam sociale. Vix cogitari potest pec­
catum quod societati malum non infert. Societas ergo, et praecise noster 
coetus catholicus, perducendus est ad plenam agnitionem maii peccati, 
et quidem, non tantum respectu sanctificationis personalis, sed etiam 
respectu communitatis cuius membrum est. Ex hoc oritur necessitas repa­
rations ex parte peccatoris turn qua individuum est, turn qua membrum 
societatis vel communitatis particularis. 

Mihi ergo videtur omnino urgendum ut in animis fidelium ingera-
mus necessitatem poenitentiam agendi in reparatione pro peccatis perso-
nalibus et pro peccatis societatis. Hoc maximi momenti esse videtur his 
diebus quando necessitas poenitentiae reparatricis saepe parvipenditur. 
Notari potest in dies crescens tendentia ad vitam mollem et debilitatam 
ducendam. Populus continuo postulat relaxationes illarum disciplinarum 
quae ex observantia stricta maiorum nostrorum magis strenuorum sacrae 
factae sunt. Etiam nos episcopi, paterna sollicitudine permoti, a lege 
ieiunii et abstinentiae dispensamus, minima intercedente causa, et hoc 
modo ad propagationem doctrinae de vita otiosa et commodis plena in-
viti conferimus. 

Ne obliviscamur mandati Sacrae Scripturae: « Regnum caelorum vim 
patitur et violenti rapiunt illud ». Fides populi nostri minime robora tur 
si exercitium fidei facilius redditur: sicut musculi corporis, ita etiam 
« musculi » spiritus non indulgentia, sed exercitio firmantur. Respicite 
et videte ubi fides fortis invenitur et ibi invenietis persuasionem, in 
anima profunde radicatam, de necessitate poenitentiae reparatricis. E 
converso, ubi florescunt luxus et mollities vitae, ibi fides moribunda est. 
Solummodo oratione ieiunioque eiicitur illud genus daemonum qui im-
petum hodie faciunt in mundum nostrum. Ne obliviscamur effectus quem 
exercet in mundo « il Poverello ». Nostra aetas opus habet alterius 
(Sancti) Francisci. Haec nostra aetas certior reddi debet quod caelum 
ad fortes pertinet. « Per áspera ad astra ». Dixi. 

EXC.MUS P. D. LAURENTIUS BERECIARTUA BALERDI 
Episcopus Seguntinus-Guadalajarensis 

Em.mi, exc.mi et rev.mi Patres, 

Propositum erat mihi animadversiones quasdam proponere de nn. 81 
et 84; omittam quae a duobus Patribus Conciliaribus hodie de his nu-
meris expósita sunt et de ipsis tantum dicam et quidem brevissime ilia 
concreta quae non audistis.1 

Sincere et firmiter adprobo n. 81, in pag. 191, schematis de sacra 
Liturgia. 

Nemo est, qui non videat facta et mysteria Christi principatum et 
potiores partes in cultu obtinere. Optimum igitur duco ut Concilium Va-
ticanum II fidelium ánimos dirigat in primis ad « Proprium de Tem­
pore » et in n. 84 intendat excogitare medium ne in posterum festa Sanc­
torum festis ipsa mysteria salutis recolentibus praevaleant. 

Sed opus Concilii in hoc schemate est pastorale, ita ut sacra Liturgia 
ducat sacerdotes et fideles ad pietatem alendam. 

Nunc, vero, venerabiles Patres, omnes conscii sunt in statu hodier-
nae Liturgiae Romanae saepissime evenire, ut nuper dixerunt,2 ut in 
hebdómada percurrantur, pluries repetita lectione, eadem quae in Missa 
dominicali lecta et meditatione pervoluta et explicatione fidelibus expó­
sita fuere. Eruntne alieni a tentatione taedii sacerdotes? Fas est ut fide­
lium pietas exinde augeat fervorem spiritus? 

Quibus accedit factum hodiernum quod magno gaudio est sacerdo­
tibus, scilicet crescit in dies numerus fidelium qui quotidie Missae ad-
sistunt, sacra Eucharistia reficiuntur et meditationi se devovent. Prae-
ferunt pro meditatione Sacram Scripturam quae in missali exsurgat? 
A pluribus audivi desiderium, ut novae partes Sacrae Scripturae introdu-
cantur et cessent repetitiones eiusdem Epistulae aut Evangelii. 

Adde pro sacerdotibus quod nonnumquam eadem fragmenta bis in 
die legantur: et in Missa et in Officio. Quod quidem plane vitandum vi­
detur. 

Pauperior, exilis, exigua videtur praelaudatis sacerdotibus et fideli­
bus Liturgia temporis Adventus et Nativitatis, si cum relativa copia tem­
poris Quadragesimalis comparetur. 

Igitur, ne animae plurimorum fidelium cibo copiosiore priventur, 
qui eis facile suppeti potest, et ut simul pietati sacerdotum provideatur, 
vestrae considerationi sequentem propositionem submitto. 

Liturgia « proprii de Tempore » ditior fiat, confectis pro diebus fe­
rialibus Temporis Adventus, Nativitatis et Epiphaniae, Septuagesimae 
et Paschatis, immo pro hebdomadis per annum, formulariis propriis Mis-
sarum. Ad hoc prae oculis habeantur Lectionaria et Missalia plurium 
regionum a saeculo séptimo ad saeculum decimum septimum quae peri-
copas proprias exhibent pro feriis IV, VI et etiam pro sabbato. Restitua­
tur forsitan aliquo modo, usus qui viguit in Ecclesia Romana usque ad 
tempus Gregorii Magni, legendi nempe, lectione continua, iuxta ordi­
nem canonis, omnes epístolas Beati Pauli. Nunc etiam tali lectione con­
tinua etiam Evangelia et reliqui libri N. T. comprehendi videntur. 

Ita proprium de Tempore melius aptabitur pietati et eruditioni populi 
christiani. In fidelibus sensum et aestimationem verbi Dei accendet. Me-
minisse etiam debemus Missale esse unicum accessum plurimis fideli­
bus, quotidie Missae adstantibus, ad S. Scripturas. Dixi. 

In textu scripto tradito: 1 deest. 2 deest. 3 exsurgit. 

15 

EXC.MUS P. D. SIMON HOA NGUYEN-VAN HIEN 
Episcopus Dalatensis 

Em.me Praeses et venerandi Patres, 

Mihi liceat Sacrosanctae Synodo haec vota subsequentia proponere. 
1. Vota episcoporum in Vietnam. Varia festa christiana in annum 

liturgicum (de quo in cap. V) introducta sunt ad substituenda festa pro­
fana et quidem in antiquo imperio Romano, v. gr. festum Purificationis 
Beatae Mariae Virginis, Litaniae Maiores, et, etiam, dies primus maii, 
festum S. Ioseph opificis.1 

Cum Concilii finis sit pastoralis, ut multo ties declaravit Summus 
Pontifex, optandum est ut, in Missionum locis, Conferentiis episcopa-
libus concedatur facultas, assentiente Sancta Sede, festa litúrgica intro-
ducendi quibus sanctificentur quaedam solemniora festa civilia, ut in Ex­
tremo Oriente sunt festa anni novi civilis, festa medii autumni, initii 
messium... 

Ratio est quia ista festa iam ab immemorabili tempore in populorum 
mores iam transierunt nec in se nullum erroris germen continent licet 
possint esse occasio superstitiosarum caeremoniarum. 

Omnino deceret ut ista festa per actum liturgicum proprium, chri-

stianum aspectum induant, eo fine ut fideles sese avertentes a partici­
patione cum parentibus 2 superstitionum paganarum, disponantur ad om­
nia principaliora vitae momenta Deo consecranda et sanctificanda. 

Immo talia festa litúrgica fratribus nostris 3 nondum ad fidem con-
versis clare demonstrabunt quod fideles mores paternos minime despi-
cientes et abiicientes, eos ad actum superiorem cultus etiam elevent. 

2. N. 84: De festis Sanctorum. Cum in plagis Extremi Orientis 
numerus morientium pro Christi fide sit amplus, quorum pars ab Ecclesia 
in altaris honorem iam exaltati sunt, attamen, praeter martyres Iaponen-
ses iam canonizatos, alii sunt tantum beatificad: hi Beati globatim duobus 
vel tribus festis liturgicis, in varus nationibus, per indultum Apostolicum 
quotannis veneran tur. Consultius nobis videtur quod dioeceses vel re­
giones in quibus hi martyres 4 martyrium subierunt, episcoporum iudi­
cio, per festa litúrgica propria, eorum dies natales celebrare possint. 

Ratio est quia devotio erga martyres concives intensior evadet ma-
ximeque iuvabit ut fideles antenatorum exemplis magis incitad, ad eo­
rum virtutum exempla facilius trahantur, máxime amoris erga inimicos, 
constantiae, fidelitatis erga sedem Petri, praesertim hodiernis tempori­
bus cum materialismus totum orbem crudeliter pervadit persecutiones-
que religiosae sub diversis nominibus atque formis effervescunt. 

Nunc mihi liceat venire 5 ad vota mea personalia: 
I. De n. 83: de lege poenitentiali in tempore Quadragesimali.6 

Lex poenitentiae nobis omnibus incumbit quia omnes homines prae­
ter B.M.V. in peccatis concepti, originali propria congerentes, pecca-
tores coram Deo constituti sumus, ut ait Apostolus ad Romanos. Proinde 
omnes 7 poenitentia indigemus. Hanc legem Christus ipse iam a Prophe-
tis praedicatam fortiter renovavit dicendo: « Poenitentiam agite, appro-
pinquavit enim regnum caelorum » (Mt. 4, 17). 

Idem fecerunt Apostoli, Patres, Summi Pontífices, praesertim noster 
Pater communis feliciter regnans, in ultima Encyclica de poenitentia. 
Sed, proh dolor!, nostris temporibus permulti de poenitentia loqui non 
audent aut timide mentionem transeunter faciunt; lex enim « minoris 
conatus » in eorum mentes irruptionem facit legemque poenitentiae ma­
gis ac magis enervat. Peropportunum videtur, ut in catechesi pueris et 
iuvenibus tradenda, necnon in instructione seminaristis facienda, clare 
ac sine timore super hanc legem poenitentiae 8 insistendum sit. 

Praeterea homo est etiam membrum societatis: cuiusque peccata non 
tantum sibi sed et aliis obsunt sicut et quodcumque 9 bonum opus socia-
liter prodest; ideoque quisque non solum pro se sed et pro aliis poeni­
tentiam agere debet: quod bene commemoratur in schemate huius nu-
meri, lin. 34. Haec indoles poenitentialis socialis non tantum actus poe-

nitentiales Quadragesimae sed et totius vitae afficere debet sicut et 
alii actus liturgici, v. gr. satisfactio Missae festivae.10 

Proinde audeo proponere ut in hoc numero, lin. 32 post verba « in­
doles poenitentialis » addantur: « omnis temporis praesertim Quadra­
gesimae ». 

Praeterea lex ieiunii in multis locis iamiam evanescere videtur: in 
vita enim multorum iam non amplius observatur sive ob privilegia, . . ." 
sive ob duriores vitae actualis conditiones. Nonne necessarium erit ut 
retento ieiunio feriis IV Cinerum et VI in morte Domini, pro iis, qui 
hanc legem observare non possunt, per aliam formam substituatur, puta 
per abstinentiam a potibus alcoholicis, per oblationem suorum laborum 
Deo faciendam, ut commendavit Summus Pontifex?2 et alia huiusmodi. 
Sic servabitur et mens poenitentiae et consulitur vitae conditionibus. 

I I . De festis, n. 84. In locis Missionum magnam penuriam sacer­
dotum esse constat. Saepe saepius diebus festis missionarii, etiam bi­
nando vel trinando, non possunt visitare stationes sibi commissas et 
fideles praesertim neo-conversi, magna consolatione assistendi Missae 
festivae privati, non parva tristitia afficiuntur. 

Proponere auderem ut facultas fiat Ordinariis horum locorum suis 
missionariis permittere — in casibus particularibus ac bene determina-
tis, pro bono fidelium cum aliter provideri non possit — translationem 
festorum solemniorum Nativitatis Domini nostri Iesu Christi, Pascha­
tis, Ascensionis, Pentecostés et Assumptionis B. M. V., in alios dies 
sive praecedentes sive subsequentes, et tantum pro Missa. 

Ratio est, quia fideles, in hoc casu, suam orbationem minus sen-
tientes, tandem aliquando possibilitate celebrandae festivitatis gauden-
tes, maiores gratias mysterio convenientes recipient. 

I I I . De cap. VI: De sacra supellectile. Ad mentem schematis pro­
positi audeo proponere commutationem aut suppressionem quarundam 
vestium quae nec decorem augere nec utilitatem afierre cultui videntur: 
ut puta manipulus, amictus sicut et in Missa solemni porrectio patenae 
vacuae a subdiacono sustentata. 

Item utinam vestes usuales praelatorum, ob simplicitatis et pauper-
tatis evangelicae amorem, ad formam simpliciorem ... 1 3 reducantur. Dixi. 

In textu scripto tradito: 1 etc. 2 deest. 3 deest. 4 deest. 5 ve-
nio. 6 poenitentiae. 7 et. 8 earn. 9 deest. 1 0 deest. 1 1 ut 
Bullam Cruciatam. 1 2 saepe repetitam, sicut docuit Ioannes XXIII. 1 3 et 
cum materia minus pretiosa. 

16 

EXC.MUS P. D. LEONARDUS RAYMOND 
Episcopus Allahabadensis 

Venerabiles Fratres, 

In primis omnino laudo spiritum horum capitum sub discussione.1 

Est spiritus comprehensionis et spiritus libertatis. Adest plena et profi­
cua recognitio mundum nostrum non inspiratum esse unica cultura, sed 
singulae regiones et nationes suas ideas expresserunt diverso modo: 
arte, música, architectura, supellectili. Maius acceptabilis est hic spiritus 
comprehensionis quia in hoc augusto Concilio apparuerunt signa cuius-
dam reluctantiae admittere mutationes in traditionibus Ecclesiae, etsi 
hae mutationes contribuerent ad extensionem Ecclesiae. Non potest de-
negari in mentibus quorumdam exsistere quandam 2 difficultatem con-
cipere condiciones aliter ac exsistunt in occidente; difficultatem, insisto? 
inconsciam omnino, secus non exsisteret. Non deest maxima sympathia 
quae duett4 ad verum sacrificium ipsius personae et rerum, ita ut sit 
amor sincerus sine fuco et fallaciis. 

Sed hac sympathia concessa, coexistit quaedam tendentia conside-
randi ecclesias iuvenes Missionum in atmosphera romántica, quasi 
creationes quarum origo non recte dignoscitur, quasi curiositates quae 
difficulter reconcilian possent cum veteris traditionibus Ecclesiae sicut 
exsistit per decern et novem saecula. In schemate vero admittitur neces­
sitas utendi, pro liturgia, divitiis quae exsistunt in unaquaque natione, 
ita ut omnis terra laudet Dominum. 

Relate ad quaestiones particulares. Ad art. 85, pag. 192: de festo 
Paschatis certae dominicae in calendario assignando. Non obstante sug-
gestione em.mi card. Feltin, timeo quod 5 in occidente esset naturale se-
ligere dominicam in tempore verno aut in parte posteriore mensis aprilis 
aut in mense maio; sed meminisse oportet conditiones quae praevalent 
in aliis partibus mundi. Apud nos in India septemtrionali, magnus 
calor incipit ordinarie immediate post diem quintam decimam aprilis, ita 
ut caeremoniae hebdomadae sanctae peractae sunt in temperatura 44 ad 
46 graduum; etsi ventilatores electrici in partibus 6 aedificii sibilant, 
ecclesia plena multitudine christifidelium remanet fornax. Inde enixe 
rogo vos, Patres conciliares, in quaerenda dominica apta pro festo Pa­
schatis ut memineritis conditiones nostras et seligeritis dominicam in 
prima parte aprilis quando calor apud nos est magis tolerabilis. 

Ad art. 87, pag. 193. Materia sacrae supellectilis et paramentorum. 

Cum in regionibus nostris ex 7 licentia uti gossypio loco lini pro purifi-
catoriis et corporalibus, quia linum apud nos non potest haberi, rogo quare 
haec omnia non essentialia non relinquantur coetui episcoporum regio­
nis, seligere materias prout inveniuntur in regione. Duo milia abhinc 
annis, audivimus Plinium conquerentem 8 de matronis Romanis quod 
vastaverunt facultates imperii Romani in emendis luxuriis, quae omnes 
luxuriae 9 fere ex India provenerunt, gemmae, byssus, vestis sérica, con­
dimenta. Hodie egemus indulto usurpandi alia materia quia in India li­
num non invenitur. 

Similiter in can. 734, ordinatur ut oleum olivarum usurpetur in 
consecratione Olei in feria V in Coena Domini: cognosco episcopum in 
India qui expendit hoc anno 30.000 libellarum (30.000 Lire) pro oleo 
olivarum quod consecravit in sua cathedrali hoc anno. Impossibile est 
arguere aliquod 1 0 effectum deberé attribui oleo olivarum quem alia olea 
non habent. Inde, quare hae regulae non mutantur et selectio materiae 
non relinqueretur ad coetum episcoporum regionis? 

Ad art. 97. Optime dictum est in schemate: « In regionibus Mis­
sionum gentes inveniuntur quae propria polleant traditione música ». 
Nihil appellat ad animum plus quam música: in processu adaptationis, 
sic dicta, mihi videtur, música adaptata debet esse primus gressus ad 
eos qui sunt extra Ecclesiam, ita ut alliciantur ad Ecclesiam. Quae obi-
cem ponunt huic progressui omnes norunt; sicut ego, etiam alii mei fra­
tres episcopi in Missionibus educati sumus ab occidentalibus. Inde gustus 
et appreciationes nostrae sunt frequenter occidentales. Ex nobis plures 
sunt inconscii, magnam similitudinem exsistere inter musicam indianam 
et cantum gregorianum; secundum peritos, etiam structura ambarum est 
eadem. Cognosco factum quod admissum est a peritis non christianis; 
explicare non possum. Una explicatio esset quod cantus gregorianus ori­
ginan habet ex Graecis et quod civilizatio graeca et indiana derivarunt 
ex communi fonte. Ob indolem religiosam Hinduistarum, exsistit in In­
dia magnus numerus hymnorum, qui possunt cantari ad ortum solis, ad 
meridiem, ad vesperum. Non cognosco ullum coetum christianorum qui 
possidet et introduxit in suam vitam religiosam talem numerum hym­
norum. Est thesaurus ex quo Ecclesia Indiana potest haurire multum; 
sed praeiudicia interveniunt ad prohibendum talem usum. 

Fere idem dicendum est de arte sacra in cap. VII I . Pro multis in Mis­
sionibus, ars quae provenit ex ripa sinistra (rive gauche) in Parisiis aut 
ex Via del Babuino in Roma, est vera ars sacra; sed ars proveniens in 
Missione est ars pagana, ita ut non simus parati accipere ut artem authen-
ticiter christianam quae depingit Beatam Mariam Virginem vestitam ve­
ste indiana, vulgari lingua « sari », qui certe est una ex vestibus mode-

stissimis 1 1 quam mulier umquam selegit pro se ipsa. Per multos annos 
inde, egebimus stimulo et auxilio Occidentalium ut magni habeamus divi-
tias nostrarum regionum, ita ut in Missionibus crearetur ars quae est 
máxime digna Ecclesiae universalis, et simul contributio ex Missionibus 
ad catholici ta tern Ecclesiae. Dixi. 

In textu scripto tradito: 1 V, VI , V I I , V I I I . 2 deest. 3 dico. 4 con-
ducit. 5 deest. 6 omni parte. 7 data est. 8 conqueri. 9 omnia. 
1 0 aliquem. 1 1 elegantissimis. 

17 
EXC.MUS P. D. ISMAEL MARIUS CASTELLANO 

Archiepiscopus Senensis 

Em.me Praeses, venerabiles Patres, 

In pag. 192, sub n. 85, agitur de festo Paschatis certae dominicae 
assignando et hoc mihi placet; sed non mihi placet formulatio huius 
normae conciliaris: « Ut festum Paschatis certae dominicae in calen­
dario gregoriano assignetur, assentientibus iis quorum intersit, praeser­
tim fratribus separatis, Sacrosanctum Concilium commendat ». Bene sci-
mus rationes históricas, propter quas haec dicuntur, sed quaeritur: « Cui-
nam Concilium commendat? Summo Pontifici vel aliis? Et si res com-
mittitur Summo Pontifici, quomodo possumus eius augustam delibera-
tionem aliorum assensui subiicere? Forsan melius diceretur: « Studia 
opportune peragantur de festo Paschatis certae dominicae in calendario 
gregoriano assignando, auditis iis quorum intersit, praesertim fratribus 
separatis ». 

In n. 86, eadem pagina, dicitur: « Sacrosanctum Concilium declarat 
se non obstare mediis et inceptis, quibus tenditur ad calendarium per­
petuum in societatem civilem inducendum etc. ». 

Meo humili iudicio, attentis etiam iis quae ab exc.mo Domino Bafile 
dicta sunt, Concilium Oecumenicum non potest dicere tantummodo 
« non obstat » et relinquere aliis, et quidem innominatis, rem tanti mo­
menti. Hoc non convenit auctoritati collegii nostri apostolici, neque, hoc 
modo, in tuto ponuntur iura Ecclesiae circa hanc rem. Etenim, inter om­
nes societates, Ecclesia supremum habet interesse quoad calendarium, 
et — ut ex historia patet — ipsa illud in usum introduxit sicut adhuc 
hodie in toto mundo retinetur. 

Non debemus ergo neque possumus ad alios, forsan laicismo imbu­
ios, elaborationem omnino remittere novi calendarii fixi universalis; sed 

potius commissionem instituere, ex laicis in hac re vere peritis etiam 
constitutam, quae opportunas propositiones Summo Pontifici, suo tem­
pore, praebeat. Hoc modo, mihi videtur, Concilium Oecumenicum Va-
ticanum II summum redderet servitium universis hominibus nostri tem­
poris, et Ecclesiae iura tecta sartaque servaret. 

Cap. VII agit de sacra supellectile et cap. VII I de arte sacra. Mihi 
videtur melius unico capite, de arte sacra et de sacra supellectile, distinc-
tis tamen paragraphis, utramque rem pertractari. Et ratio haec est: maior 
pars sacrae supellectilis arte excellit, et ideo quae dicuntur de arte sacra 
valent etiam, sub hoc respectu, de sacra supellectile, tamquam principia 
generalia. Et hoc pro praxi est magni momenti, ut patet. 

In n. 87 et in n. 91 sermo redit de conferentiis episcopalibus, et fa-
cultates magni momenti eis conceduntur. Verbis iam ab aliis de hac re 
prolatis, haec tantummodo addere liceat: numquam sermo est de con-
ciliis provincialibus et plenariis, quibus etiam in hac materia potestas a 
iure canónico agnoscitur. Conferentiae episcopales provinciales, quae ab 
omnibus episcopis alicuius provinciae ecclesiasticae constituuntur, eodem 
modo considerantur ac conferentiae nationales, quae tantummodo a car-
dinalibus et archiepiscopis metropolitis in aliquibus nationibus consti­
tuuntur. 

Cum ergo agatur de instituendis novis organis iurisdictionis eccle­
siasticae, infra Romanum Pontificem, sed supra singulos episcopos resi-
dentiales, eorum voto accedo qui postulaverunt hanc rem definiri ante-
quam ad suffragium perveniamus de schemate sacrae Liturgiae; hoc tan­
tum animadvertens, quod nunc facilitates seu iurisdictio non datur con­
ferentiis supra episcopos sed singulis episcopis in conferentiis coadu-
natis. 

Quae dicuntur in n. 89, pag. 194, perspicua mihi non videntur: 
« Convenit ut usus pontificalium reservetur illis ecclesiasticis personis, 
quae aut charactere episcopali, aut peculiari aliqua iurisdictione gau-
dent ». 

Etenim, iuxta can. 337, par. 2: « Exercere pontificalia in iure est sa­
cras functiones peragere quae ex legibus liturgicis requirunt insignia 
pontificalia, i. e. baculum et mi tram ». 

Unde, quid significat « reservare episcopis usum pontificalium »? Si-
gnificat reservare tantum usum baculi et mitrae, vel etiam sacras func­
tiones quae ab episcopis cum báculo et mitra peraguntur? Desideratur 
ergo maior claritas. 

Denique accedo voto eorum qui postulaverunt codicem liturgicum. 
Dixi. 

EXC.MUS P. D. PETRUS NGO-DINH-THUC 
Archiepiscopus Hueensis 

Venerabiles Patres, 

In nomine episcoporum Vietnamiensium, sequentes animadversio­
nes exponam quae tangunt totum schema de sacra Liturgia. 

Prima animadversio. Tam multae innovationes propositae fuerunt in 
hoc schemate ut possit diei quod non remaneat petra super petram in 
toto aedificio liturgiae ritus romani. 

Ut illae innovationes sint verae admeliorationes debent fundari su­
per sanctitatem sacerdotis, secus poterunt esse nocivae: quaedam expe-
rientia specie máxime pastoralis nostri temporis facta est luctuosa, immo 
luctuosissima,1 deficiente sanctitate et vita interiore ex parte sacerdotum, 
dum media classica, immo máxime trita,2 ut auditio confessionum et 
instructio catechetica populi, facta sunt máxime pastoralia in manu 
S. I. B. Vianney. 

Secunda animadversio. In toto schemate ut aspectus socialis, com-
munitarius Liturgiae in maiorem claritatem exponendus sit, multi Patres 
rogaverunt. Nullibi inveniuntur maiores et plures manifestationes com-
munitariae quam apud christianitatem vietnamiensem. Apud nos preces 
matutinae et serotinae a membris familiae recitantur per unam saltern 
horam sive domi sive in ecclesia. Habuimus a duobus saltern saeculis 
Missam communitariam, saltern in die dominica, ita ut praeparatio et 
gratiarum actio pro receptione eucharistica, etiam communiter fiant. 

Si nos gaudemus de ista pietate communitaria, debemus tamen con­
statare deficientiam aliqualem in pietate inviduali.3 Unde videtur ali-
quod aequilibrium necessarium esse inter pietatem socialem et indivi-
dualem ut aliquis sit plene christianus. 

Tertia animadversio. Multi Patres ritus romani tam multas propo-
suerunt modificationes in ritu romano, tantas facultates impetrare vo­
lunt pro conferentiis episcopalibus, ut liturgia ritus romani morum suo-
rum populorum aptetur tam in caeremoniis quam in lingua, ita ut assi-
stamus ad nativitatem novorum rituum. 

Haec proliferatio novorum rituum, habebitne efficaciam pastoralem 
et missionariam? Nativitas plurium religionum nationalium utique catho-
licarum, forte proderit incolis unius regionis, sed aliis populis qui tan­
tum egent missionariis ex occidente eritne proficuum? 

Ritus romanus datus populis occidentis contulit unitatem directionis 

in actione missionali; nam omnes ecclesiae occidentis subiciuntur patriar-
chae occidentis, nempe Summo Pontifici. 

Unitas quidem fundata in simplicitate ritus et in lingua officiali huius 
ritus, nempe latina — quae lingua semper erat lingua minoritatis uti 
nunc est et numquam — inquam — erat lingua vulgaris in occidente, 
neque in ipsa Italia. 

Putamus quod ad retinendam earn fecunditatem pastoralem et mis-
sionalem, permitti forte potest translatio in lingua vulgari librorum litur­
gicorum unius eiusdem ritus romani, cum aliquibus paucis modificatio-
nibus indispensabilibus. 

Loquentes de activitate fecundissima missionali ritus romani cuius 
caput est Summus Pontifex cum auxilio Curiae Romanae, sine qua iuris-
dictio directa a iure divino tradita Summo Pontifici in nostris dioecesibus 
nullimode ...4 exerceri potest; uti episcopi iurisdictio in sua dioecesi non 
potest exerceri sine sacerdotibus adiutoribus\ maximam nostram 
gratitudinem exprimimus Sacrae Congregationi de Propaganda Fide, sine 
qua nos episcopi, oriundi ex Asia, Australia, Africa, Madagascar et In-
sulis, non haberemus sedem in hac aula conciliari. Dixi. 

In textu scripto tradito: 1 deest. 2 deest. 3 admitiere quod pietas 
personalis nostrae christianitatis sit aliquantum deficiens. 4 practice. 5 prac­
tice. 6 deest. 

19 

EXC.MUS P. D. EMMANUEL LARRAÍN ERRÁZURIZ 
Episcopus Talcensis 

Em.me Praeses, venerabiles Patres et dilectissimi Observatores, 

Apud vos breviter verba faciam nomine nonnullorum episcoporum, 
praesertim chiliensium, in America Latina adlaborantium. 

Adnotationes aliquas proponam ad cap. VI, in quo sacra considera-
tur supellex. 

In pag. 193, lin. 9: Post « quandoque vanitas irrepsit » addatur « ita 
ut signa sacra interdum amiserint suam spiritualem ac evangelicam signi-
ficationem ». 

In eadem pagina, lin. 21 : Addatur in fine « attamen semper et di­
serta simplicitas et evangélica sobrietas aperte serventur ». 

Cupimus insuper ut a Concilio votum edatur sic conceptum: Visum 
est Sanctae Synodo votum edere ut omnino e sacro cultu tollantur illa or­
namenta ac species externae, quae ad dignam claritatem et ad sobriam 

pulchritudinem nihil conferunt, quin immo saeculi peracti vanitatem ali-
quomodo sapiunt, vel inopportunam magnificentiam aut etiam locuple-
tem pompam. 

Rationes plurimae sunt ad hoc suadendum; mea interest praecipuas 
tantum summatim vobis praebere. 

Sacra supellex et ea omnia quae exterius in cultu sacro adhibentur, 
ad genus signorum liturgicorum reducuntur ac proinde aliquam partem 
habere debent in eodem sacro muñere symbolico, ita ut eorum usus 
vere confluat ad mysterium Paschale Christi clarius manifestandum et 
ad homines nostrae ipsius aetatis melius manuducendos, ad invisibilia 
per sensibilia. 

Ad hoc obtinendum nobis necessaria videtur recognitio sacrae su-
pellectilis ad instar voti emissi. Nam: 

1. Mysterium Paschale Christi, quod est totius vitae Iesu culmen, 
certe valde redolet vera paupertate sensibus manifesta, vera proinde etsi 
decora; immo Evangelium Novi Testamenti continuo paupertatem pro-
clamat, dum fortiter ac durius agit de divitibus. 

Iesus ipse, fabri filius, in synagoga Nazarethana, ut narrat Evange­
lista Lucas, coepit dicere concivibus suis Scripturam in ipso impletam 
esse quae per prophetam praedixerat: « Evangelizare pauperibus misit 
me ». Ceterum in tota oeconomia salutis Deus magna fecit respiciendo 
humilitatem electorum suorum. 

Quamquam autem paupertas non est stricte virtus, post originale ta­
men peccatum et propter Incarnationem Verbi, est peculiaris modus con-
stanter comitans manifestationem Dei in historia salutis, unde, de facto, 
homines proprius et melius vultum Dei in paupertate percipiunt ac pro-
prius et efficacius vocem Dei in paupertate audiunt. Maximi homines in 
historia salutis ac maxima momenta in vita Ecclesiae paupertatis luce 
coronantur. 

2. Cultum liturgicum pulchrum esse deberé ac decorum nemo est 
qui neget. Genuina tamen pulchritudo nullo modo est splendor divitia-
rum aut splendor pompae, sed est revera, ut aiebat ille magnus Augusti-
nus, « splendor veritatis ». 

Veritas autem quae in sacra Liturgia manifestari oportet est Evan­
gelium salutis, seu revelatio divinae caritatis, qua « sic Deus dilexit mun-
dum ut Filium suum Unigenitum daret », qua « Verbum caro factum 
est », qua « cum in forma Dei esset exinanivit semetipsum formam servi 
accipiens », qua Deus « propter nos egenus factus est cum esset dives, ut 
illius inopia nos divites essemus ». 

Dolendum est quod fascinatio nugacitatis ex parte obnubilaverit 
hanc sublimem veritatem et interdum fecerit ut ea quae deberent esse 

media paedagogica ad investigábales divitias Christi clare cognoscendas, 
sensim sine sensu magis inservirent ad humanam vanitatem fovendam. 

3. Denique, signa sacra ad homines nostrae aetatis alloqui debent, 
ne in discrimen adducatur eorum munus significandi. 

Magna vero sollicitudo nostri saeculi respicit usum socialem divitia-
rum, et quaerit incrementum seu progressionem nationum sic dictarum 
subevolutarum ac victoriam supra miseriam. Ecclesia ipsa, in nostra 
aetate, luget apostasiam plebis seu coetuum praesertim proletariorum. 

Nunc autem munus pastorum est ut Corpus Christi Mysticum in 
terris sit revera, ut nuper dixit Summus Pontifex Ioannes, « Ecclesia 
pauperum » non voto tantum sed re, non praedicatione tantum, sed 
actione, in suis manifestationibus et in modo vivendi suorum mini-
strorum. 

Est ergo in votis ut sacra supellex nec non omnia vestimenta mini-
strorum Ecclesiae melius Evangelium sapiant secundum decoram Iesu 
Christi paupertatem, et sic congrue concurrant ad sacra nuntianda. 

Iam olim in quodam perarduo Ecclesiae tempore, egregie dictum 
est: « Homines per sacra mutari fas est, non sacra per homines ». Dixi. 

20 

EXC.MUS P. D. PRIMUS GASBARRI 
Episcopus tit. Thennesiensis, aux. Veliternus 

Venerabiles Patres, 

Ars sacra, quae supellectilem sacram, musicam sacram et artem sa­
cram proprie dictam seu architecturam, sculpturam et picturam sacram 
complectitur, obnoxia est legibus quae ab exigentia fundamentali con-
venientiae artis ad publicum cultum derivantur. Harum vero legum pri­
maria certo habenda est traditio veneranda, cui accedit genuinus artis 
progressus. Traditio consideranda videtur veluti itineris limen quod ar-
tifex aggreditur et norma qua incedens ducitur, nam ut card. Aegidius 
Canisius, Viterbiensis, a. 1512, scilicet tempore quo profana et sacra 
saepe et multum una miscebantur, affirmabat in Concilio Lateranensi V: 
« Homines per sacra immutari fas est, non sacra per homines »; pro­
gressus vero considerandus 2 veluti instrumentum successus artificis et 
vox vitalitatis artis. 

Iamvero, per 1600 annos post Christum natum, novae formae artis 
liberum in Ecclesia campum habuerunt et primum ab Ecclesia approba-
tione donatae sunt. 

Cum Iulius I I consilium iniisset de exstruenda hac S. Petro Sacra 
Aede quae Patres conciliares hospitaliter excipit, in Bulla diei xix fe-
bruarii a. MDXIII gravem hanc sententiam expressit: « In templo quasi 
in fastigio gloriae fulgere debent maiestas et nobilitas artium ». Sub 
medio saeculo xvi, Iacobus Barozzi a Vignola petiit et scriptas accepit 
a card. Alexandro Farnesio regulas quae essent considerandae pro Aede 
Romana Iesu sacra construenda, cuius forma in exemplar transiit renova-
tae architecturae. 

Sed, inde a tempore illuminismi, nobis applicari potest illud Iere-
miae: « Hereditas nostra versa est ad alienos » (Thre. 5, 2). 

Ars contemporánea, quae vulgato nomine venit « Novecentismi » seu 
artis rationalis vel functionalis, etsi artísticas formas fini religioso con-
sentaneas non omni ex parte usque adhuc effinxit, immo non infrequenter 
eidem fini potius adversam, tamen non solum arti sacrae adiumenta non 
spernenda offert quae sunt: cum forma neoclassica saec. xix dissensio, 
aequandae formae artis rationi vitae nunc temporis instantia, sinceritatis 
afflatus, utilitas practica, renovandi generis artis sollicitudo, subsidia tech-
nica, sed praeclara artis monumenta exstructione et inspiratione religiosa 
etiam commendanda non pauca videtur expressisse. 

Agitur, ut Pius XII s. m., in Litteris Encyclicis Mediator Dei a. 1947 
datis, monet, ex una parte, de reprobandis novitatibus insanis et ab-
surdis quas acceptas Ecclesia habere nequit (ut sunt v. g. quoad archi-
tecturam, aberrationes sic dictae « architecturae voluminum » a Le Cor-
busier in Gallia primum inductae; quoad picturam hermetismus « pictu­
r e metaphysicae seu abstractismi » qui feliciter in dies cedit vindicatio-
nibus figurativorum): sed ex altera parte de sapienter instituendis arti-
ficibus quos scite et apte necesse est moveré ad sacras disciplinas (S. Scrip-
turam, dogma, historiam sacram, hagiographiam et liturgiam) quae num­
quam non artificum inspirationem aluerunt. 

Ergo, spiritu apertae intelligentiae artifices qui, signis artis, suae 
curant tormentum aetatis exprimere excipiendi sunt, iique erudiendi (ut 
ceterum a nobis flagitant ipsi) ac pro viribus adiuvandi. 

Academiae et coenacula pro artificibus, quae novissimis his tempo­
ribus in Italia et in dissitis Europae et Americae regionibus instituía sunt, 
nec non cultores nascenlis traditionis artis sacrae qui floruerunt in Sinis, 
in Iaponia, in insula lava, in India et in Africa, affluentes iam fructus 
protulerunt. Fausta haec incepta peculiari benevolentia prosequenda sunt 
cum plura non videantur deesse indicia ex quibus fas sit inducere uni­
versas artes hodie Christum appellare, seu...3 suam quaerere, gloriae con-
centui quem summi viri per resoluta iam saecula catholicae fidei ceci-
nere, adiungere vocem. 

His dictis liceat mihi haec pauca considerare: 
1. Quoad cap. VI. Quae affirmantur in prologo cap. VI et in nume-

ris insequentibus de traditione et progressu in re sacrae supellectilis 
componendis explanan tur, omnino adprobanda sunt. Etenim nemo ne­
gare potest ex una parte sacrae supellectilis ornamenta aliquando infla-
tioni cessisse et facta esse iam desueta...,4 ex altera vero progressum 
artis technicae et studium simplicitatis et practicitatis, quae sunt notae 
propriae nostrae aetatis, non parum favere decori, utilitati, munditiei 
peropportunis immo necessariis in cultu externo exercendo. 

2. Quoad cap. VII . Prologus huius capitis recolit laudes quibus 
SS. Patres atque Romani Pontífices efficaciam spiritualem sacri concen-
tus in cultu publico extulerunt, sed mentionem relinquit sacrarum Scrip-
turarum sive Veteris sive Novi Testamenti in quibus praeclara dicuntur 
quae musicam sacram concernunt et ad affirmandum inducunt musicae 
sacrae in cultu fundamentum divino-positivum. Quod expresse in pro-
logo ipso iuverit denuntiare atque in sequentibus articulis prae oculis 
habere ut necessaria consectaria inducantur. Textus quos commemoro 
his reducuntur, et praetermitto.5 

Quae post prologum, a n. 92 ad n. 98 inclusive, exponuntur omni 
ex parte probanda sunt utpote quae fideliter desumantur ex copiosis do-
cumentis Pontificiis et Sacrae Rituum Congregationis in notis plane ci-
tatis. 

Affluens sane in hac materia musicorum Ecclesiae legislatio occasio­
nem offert haud remittendam proponendi, sicut iam pro Liturgia gene­
rali pluribus visum est máxime convenire, redactionem « Codicis Iuris 
Musicae Sacrae », vel saltern suadendi musicae sacrae partem propriam 
in illo códice Sacrae Liturgiae reservan. Quod propositum non est no­
vum, nam in Congressu Internationali Musicae Sacrae, Romae, occasione 
IX centenarii mortis Guidonis Aretini, mense maio anno Iubilaei 1950, 
enuntiatum est. 

Cognitio et usus legum musicam sacram spectantium, quae sunt plu-
rimae et usque adhuc non ordine compositae, fierent certo, subsidio co­
dicis, expeditiores. « Instructio de Música sacra et sacra Liturgia » a 
S. Rituum Congregatione a. 1958 data, cum sibi proponat « colligere » 
et « declarare » potiora capita, sacram Liturgiam et Musicam sacram re-
spicentia, documentorum a Summis Pontificibus antea editorum, compo­
sitionem propositi codicis iuris musicae sacrae certo expedit. 

3. Quoad cap. VIII. In cap. VI I I normae de arte sacra traduntur 
rationibus aequabiliter et recte compositis quae a traditione Ecclesiae, 
progressu temporum et experientia peritorum descendunt. Dixi. 

40 (II) 

In textu scripto tradito: 1 (punto di partenza dell'artista). 2 deest. 
3 — ut praelaudatus Pontifex in iisdem Litteris Encyclicis Mediator Dei advertit. 
4 (anachronistici) 5 a) Institutiones Moysis de Música Sacra apud Hebraeos 
ex positivo praecepto Domini statutae sunt (cf. Num. 10, 1 ss.; Ex. 5, 20 ss.; 
Lev. 23, 23 ss.; 25, 8 ss.; Num. 29, 1). b) Has mosaicas institutiones quam má­
xime ampliavit David. Ipse enim constituit quatuor milia cantorum (I Par. 25 , 
7; 23, 5) , qui dividebantur in 24 classes (I Par. 15, 16, 22; 16, 4-42; 23 , 5, 30; 
25) , canebant super gradum conspicuum (2 Esdr. 9, 4 ) , coram tabernáculo (1 Par. 
6, 32), stantes ad orientalem plagam altaris (2 Par. 5, 12). Textus canendi erant 
psalmi, cántica et hymni, quae secundum peculiares indicationes varie canebantur 
(cf. Vigouroux, Diet, de la Bible, I I , col. 557). Habetur descriptio sollemnis ritus 
choralis occasione translationis Arcae sub Davide (1 Par. 15, 16 ss.; 16, 4 ss.), et 
sub Salomone (2 Par. 5, 12 ss.; 7, 6), qui instituta davidica musicae renovavit et 
auxit (2 Par. 8, 12 ss.). c) Quae institutiones restitutae fuerunt sub Iosaphat 
(2 Par. 20, 19, 21) , sub Ioiada (2 Par. 23, 18), sub Ezechia (2 Par. 29, 25-30), sub 
Iosia (2 Par. 35, 15), sub Nehemia (2 Esdr. 12, 44 ss.; 1 Esdr. 3, 10). d) In ipsis 
psalmis permultae adsunt exhortationes ad Deum cantu et música glorificandum 
(Ps. 80, 2-5; 91 , 2-4; 149, 1-3; 150, 3-5). e) Quae quidem musicae institutiones 
Veteris Testamenti etiam in Novo Testamento receptae fuerunt (Lc. 24, 53) ac 
in ipsa Coena novissima Domini servatae (Mt. 26, 30) et in agape eucharistica 
(Act. 2, 46 ss.). /) Notae sunt ad Musicam Sacram exhortationes S. Pauli (1 Cor. 
14, 25 ; Eph. 5, 19; Col. 3, 16; Act. 16, 25) et S. Iacobi (lac. 5 , 13: « psallat » 
scil. Cántica laudis: v. Commentaria). 

21 

EXC.MUS P. D. PAULUS GOUYON 
Episcopus Baionensis 

Venerabiles Patres, 

Loqui in ultimo loco res difficilis et periculosa. Omnibus Fratribus 
meis hic praesentibus peto quod petivit latro poenitens: indulgentiam 
et fortasse absolutionem.1 

Dum de sacra supellectili in cap. VI pertractatur, pag. 193, schema 
nostrum mérito ad id intendit ut cultus Deo tribuendus dignitate et 
magnificentia excellatur. 

Sub hoc respectu sane confitendum est, quod nihil satis pulchrum 
erit ut religionem hominis erga Deum creatorem et salvatorem in exer-
citio cultus adaequate exprimere possit; propter quod et ipsa Sancta 
Mater Ecclesia semper curavit, ut cultus divinus cum decore perfice-
retur. 

Attamen, cum Concilium hoc Vaticanum I I necessitatibus ministe-
rii pastoralis in primis responderé voluerit, quaestio de sacra supel-
lectile consider anda est sub alio respectu, qui, secundum meam sen-

tentiam, in textu schematis non sufficienter exprimitur, et ideo accura-
tius examinandus est. 

Quapropter optarem vobis, venerabiles Patres, anxietatem meam 
pastoralem humiliter manifestare, eo magis quod eadem anxietas a plu-
ribus inter vos, ut scio, plene condividitur. 

Quaestio ergo sic ponitur: numquid adest grave periculum ne nimis 
sumptuositas in supellectili et in paramentis liturgias occasio sit mira-
tionis populi et etiam scandali, apud eos qui nostras caeremonias re-
spiciunt? 

Olim quidem, solummodo Christi fideles ad ecclesias nostras acce-
debant. Pompa litúrgica simplicem populum Dei habitualiter laetificabat. 
Quamquam et iam illo tempore murmurationes discretae sed clarae in­
terdum audirentur, ut verbi gratia, ex testimonio S. Bernardi videtur. 
Quomodo possunt pastores, ita dicebatur, conciliare divitias quae splen­
dent in ecclesiis, in supellectili et in paramentis liturgias, cum ilia pau-
pertate evangélica, quae a Christo Domino tamquam fons beatitudinis 
proclamata est, ab ipso integre observata est, quippe qui in paupertate 
maxima nasci voluit, sicut pauper vixit, et nudus in Cruce expiravit. 

In nostris autem temporibus, et de hoc saepe testimonium audivi-
mus, haec murmuratio eo magis crescit et dilatatur, quo per artem cine-
matographicam et televisivam caeremoniae religionis nostrae ab omnibus, 
etiam infidelibus, perspici possunt, sive in aulis televisioni destinatis, sive 
in cauponis, sive in domibus privatis. Hie est unicus aspectus Ecclesiae, 
quern tot homines generationis nostrae detegere et intueri possunt. In 
illo autem aspectu Christum Dominum minime recognoscunt...2 Tunc 
accidit quod pompa illa litúrgica quasi testimonium fidei nostrae plane 
contrarium efficitur et scandalum constituit pro iis qui veritatem quae-
runt dum effectus oppositus obtineretur, et corda religioni submitteren-
tur, et via ad unitatem omnium christianorum aperiretur, si modus agendi 
in exercitio cultus nostri simplicior et modestior exhiberetur. 

Etiam in supellectile sacra, etiam in modo adimplendi caeremonias 
nostras, apparere deberet signum paupertatis, quod omnes a nobis ex-
spectant. Non debemus videri ut principes, sed ut pastores; non ut do-
mini, sed ut servi regni, cuius adventus equidem in hoc significatur quod 
« pauperes evangelizantur ». 

Propterea humiliter hoc proponere auderem: 
1. Exceptione facta rerum magni momenti historici, tollatur a su­

pellectile sacra quidquid cultui non necessarium videtur. 
2. In rebus sacris conficiendis, uta tur materia digna quidem, sed 

semper modici valoris, salvo necessario decore cultus. 
3. Tollatur in caeremoniis quidquid maiestatem et vanitatem huma-

nam magis recolit quam extremam paupertatem quae in Bethleem appa-
ruit; tollantur praesertim ornamenta superfina, sicut illud quod vocatur 
« cappa magna » aut pallia pro caeremoniis adhibenda, vel etiam omne 
genus supellectilis quod nimis immenso pretio acquirendum est. 

Conclusio. Ad calcem art. 87 huius cap. VI, propono ut sequentia 
verba addantur: « Attamen supprimatur quidquid in supellectile sacra 
et in paramentis liturgicis ut nimis pretiosum appareret, et inde contra-
rium esset testimonio quod Ecclesia in persona episcoporum et sacer­
dotum paupertati reddere debet coram universo mundo hodierno, ad 
manifestandum, sine macula et sine ruga, verum vultum Domini Iesu 
Christi »... 3 Dixi. 

In textu scripto tradito: 1 deest. 2 Multi putant nos esse ex illis coetibus 
sodalibus a quibus ipsi abhorrescunt. 3 Haec tria capita multa continent quae 
non sunt tanti momenti ut a Concilio Oecumenico tractentur. Caput de Música 
Sacra longius est quam caput de Missa; hoc non decet. Propono contractionem 
cap. V I I et cap. V I I I in unum, paucis principiis solummodo retentis, scil.: a) n. 92 : 
participado fidelium nunquam excludenda; b) ceteris paribus, cantus gregorianus 
est praeferendus; c) n. 97: música sacra in missionibus; d) n. 99 : omnem stylum 
artis Ecclesia admittit; opera artis fidei et pietati contraria arceantur. 

Praeses: Reponatur Sanctum Evangelium. 

Secretarius generalis: Próxima congregatio generalis: crastina, hora 
nona. 


